
Mālama Honua—ʻoi aku nō ia hana ma waho o ka mālama 
ʻana i nā mea paʻa wale nō e puni ai kākou. ʻO ka Mālama 
Honua ka hoʻomalu ʻana ma ke ʻano pono i nā mea a pau o 
ke ao i mea e ola loa ai; ʻo ia hoʻi ka ʻike ʻana i ka pili aku pili 
mai o nā mea a pau a me nā kānaka a pau nāna ke kuleana. 

Ma o kākou nō hoʻi--ma ke alu like ʻana--i kaʻapuni ai ka 
ʻAhahui Hoʻokele o Polinekia i nā moana uliuli o ka honua, 
me ka hoʻohana ʻana i nā mea pono a me ka ʻike kupuna, i 
ola ai ia mea ʻo ka Mālama Honua ma nā kaiaulu like ʻole a 
puni ka honua. E ʻole kākou, loaʻa ai ka ʻikena me ka hihiʻo o 
ka ʻAhahui Hoʻokele no ka hoʻōla, hoʻoulu, a hoʻolōkahi ʻana 
i ka honua; loaʻa ai hoʻi ka hā i nā waʻa hoʻoilina o kākou--
Hōkūleʻa, Hikianalia, a me ko Kauaʻi waʻa ponoʻī, ʻo Nāmāhoe-
-a pēlā hoʻi e loaʻa ai nā pōmaikaʻi ʻo ka manaʻolana a me ka 
lanakila, ma muli o nā hoʻokele ʻana a pae aku me ka maluhia. 

E like me ka hoʻokele waʻa ʻana, ua hiki ke huli aku i ke kūkulu, 
ʻaʻole naʻe pololei loa ke ala. Eia naʻe, ʻo ke kau paʻa aku o ka 
maka i ke alihilani a me nā hōkū, pēlā e hiki pono aku ai nā 
Loea Hoʻokele a kākou me ka nalo ʻole o ka ʻāina e pae aku 
ai. E like me ka hoʻokele ʻana o nā mea hoʻokele a kākou, ua 
kūkulu ko kākou kaiaulu i ko Kauaʻi Papahana Laulā i alakaʻi 
no kā kākou hana me ke kuhi ʻana mai i ke ala e kō ai ka hihiʻo 
o ko kākou kaiaulu no ka wā e hiki mai ana. 

E hilinaʻi nui kākou i ke ala a kākou i hoʻokele ai, e ʻonipaʻa 
aku nō i ka wā ʻino a pōpilikia hoʻi, me ka nānā ʻana i nā 
moʻolelo a me nā haʻawina o nā Mea Hoʻokele Hawaiʻi a 
kākou--iā kākou hoʻi--i mea hoʻi e Mālama Honua ai ma ʻaneʻi 
nei nō, ma Kauaʻi nei.

Hoʻolaʻa ʻia kēia papahana iā 
Louie Abrams  

(1952 – 2016) 
Komisina Hoʻolālā o ke au i hala a he mea kūpaʻa i ka 

hoʻoponopono ʻana i ka nohona o Kauaʻi.

2018 MANA HOPE LOA I ʻAE ʻIA E KE KANIKELA KALANA 



 
 
 

Message from Mayor Bernard P. Carvalho Jr. 
 
 

Aloha! The County of Kaua‘i is pleased to present Kaua‘i Kākou–
Kaua‘i County General Plan. This document charts the course for 
our island for the next 20 years, guiding our growth and 
sustainability for generations to come. 
 
It is the responsibility of us all on Kaua‘i—in every industry, moku, 
and community—to ensure that life here does not only benefit our 
own individual interests, but the overall shared vision of our island 
and its people.  
 

Since 2014, when the public process began, this has been an important goal and the 
driving force behind our Planning Department in its mission to update the Kaua‘i 
County General Plan. Now, after years of research and collaboration, we have a set 
guide in place to move us one step closer to achieving this goal.  
 
I would like to extend a special Mahalo to everyone who contributed to this action-
driven plan, and I celebrate this achievement together with you. Mahalo to the County’s 
Planning Department and consultants, the members of the Citizens Advisory 
Committee, and our courageous community members for sharing your mana‘o with us 
all.  
 
As we move forward together in aloha, I see the Kaua‘i County General Plan shining 
bright like the North Star which guides us home. 
 
 

Me ke aloha pumehana, 
 
 
 
 

Bernard P. Carvalho Jr. 
Mayor, County of Kaua‘i 

2018 
 

Aloha! Ua ʻoluʻolu ke Kalana o Kauaʻi i ka hōʻike ākea ʻana aku iā 
Kauaʻi Kākou – Ka Papahana Laulā Kalana o Kauaʻi. Na kēia palapala 
e hoʻokele ana i ke ala holomua no ko kākou mokupuni ma nā makahiki 
he 20 e hiki nei, me ke alakaʻi ʻana mai i ka ulu ʻana me ka hoʻomauō 
no nā hanauna aʻe.
No kākou nō hoʻi kuleana – no ko kēlā me kēia ʻoihana, moku, a kaiāulu 
hoʻi – ʻo ka hōʻoia ʻana, ʻaʻole e hoʻolawa ʻia nā kuleana o ke kanaka 
hoʻokahi, akā, pōmaikaʻi ka mokupuni a me ona kamaʻāina i kēia hihiʻo 
a kākou e alu like nei.

Mai ka makahiki 2014, i ka wā i hoʻomaka ai ka māhele hana ʻo ka hana pū me ka lehulehu, 
he pahuhopu nui kēia nāna e hoʻoholo nei i mua i ka ʻōlelo kūlia o ko mākou Keʻena Hoʻolālā 
i mea e hōʻano hou ai i ka Papahana Laulā Kalana o Kauaʻi. I kēia manawa, ma hope o nā 
makahiki lōʻihi o ka ʻimi noiʻi a alu like ʻana hoʻi, ua hoʻopaʻa ʻia ka pahukū e kūlia ai kākou 
i mua ma ke keʻehina hoʻokahi.
Makemake wau e pāhola ʻia kuʻu mahalo i nā mea a pau loa nāna i komo mai i loko o kēia 
papahana hoʻokō hana, a hoʻolauleʻa nō au i kēia lanakila pū o ʻoukou. Mahalo e ko ke 
Kalana Keʻena Hoʻolālā me ona mau hoa kūkā, me nā lālā o ke Kōmike Kamaʻāina Aʻoaʻo, 
a me ko kākou mau kānaka ʻeʻena ʻole o nā kaiāulu i ka hōʻike ʻana mai i ko ʻoukou mai 
manaʻo me mākou a pau. 
Iā kākou e holo mua like nei me ke aloha, ʻike nō wau i Ka Papahana Laulā Kalana o Kauaʻi 
ke māʻamaʻama nei e like me ka Hōkū Paʻa nāna e alakaʻi mai ana iā kākou e hoʻi ai i 
kauhale lā.

Me ke aloha pumehana,

He Wahi Leo Maiā Meia Bernard P. Carvalho Jr.

Aloha! 
 
 On behalf of the Kaua‘i County Council, I would like to express the Council’s 
appreciation to all who have made possible the completion of the Kaua‘i County 
General Plan.  The theme of the Plan, Kaua‘i Kākou, represents the desires and 
dreams of our island’s residents, business community, and government leaders, who 
converged together to define and implement a shared vision for our island. Like the 
stars that once guided the ancient Polynesian navigators to discover our beautiful 
islands, the Kaua‘i County General Plan is our map to help us navigate Kaua‘i’s 
changing landscape and guide us into the future.  
 

During the process, one message was clear. The people of Kaua‘i desire 
urgency. Urgency for affordable housing, transportation improvements, economic 
stimulation, and major infrastructure improvements. As leaders, we need to commit 
to work hand-in-hand, and move forward on developing legislation to support the 
Plan and its vision. 

 
Special mahalo and congratulations goes to the dedicated members of the 

Citizens Advisory Committee, who crafted the public’s input into defined vision 
statements.  The invaluable leadership by the County Planning Department and 
Plan Consultants to gather information through a unique, community-engaging 
approach, were instrumental in producing this living document that will serve as a 
roadmap for Kaua‘i in the years to come. Lastly, thank you to the Kaua‘i community 
for your participation in this process. 
 

As we move forward, we extend our best wishes to Mayor 
Bernard P. Carvalho, Jr., his Administration, and the future leaders of Kaua‘i for 
continuing to honor this vision for all of Kaua‘i’s people and future generations. 
 

Mahalo nui loa for your participation and collaboration! 
 

Sincerely, 
 
 
 
 
           

MEL RAPOZO 
      Council Chair, Kaua‘i County Council 
 

 
 
 

 

 Ma ka ʻaoʻao o ke Kanikela o ko Kauaʻi Kalana, ke makemake nei au e hōʻike aku i ko ke 
Kanikela mahalo i nā mea a pau loa i hiki ai ke hoʻopau ʻia ka Papahana Laulā Kalana o Kauaʻi. ʻO 
ke kumuhana o ka papahana, Kauaʻi Kākou, he mea e kū hōʻailona mai ana i nā makemake a me nā 
manaʻolana o nā kamaʻāina, ka ʻāuna ʻahahui, a me nā alakaʻi kālaiʻāina o ko kākou mokupuni, ua lōkahi 
aku nō lākou i mea e wehewehe a hoʻoholo ai i kahi hihiʻo alu like no ko kākou mokupuni. E like me 
nā hōkū nāna i alakaʻi i ka poʻe hoʻokele waʻa o ka wā kahiko a pae mai i nā mokupuni hiehie o kākou, 
ʻo ka Papahana Laulā Kalana o Kauaʻi, he palapala ʻāina ia no kākou e hoʻokele ai i ka ʻāina o Kauaʻi e 
loliloli nei a hiki kākou i ka wā ma mua.
 I ka wā o ka hana ʻana, hoʻokahi nō manaʻo i maopopo loa. Makemake ko Kauaʻi poʻe i ka 
hikiwawe o ka hana. Hikiwawe ka hoʻolako ʻia mai o kauhale ʻaʻole pipiʻi loa, nā hoʻoponopono ʻana 
o ka ʻōnaehana halihali ‘ōhua, ka hōʻeuʻeu hoʻokele waiwai, a me ka hoʻoponopono loa i ka ʻōnaepuni. 
Pono mākou, nā alakaʻi, e hoʻoikaika ma ka ʻaoʻao o ka laulima ʻana, a holo mua like aku nō ma ka 
hoʻoholo kānāwai ʻana e kākoʻo ʻia ai ka Papahana me kona hihiʻo.
 Mahalo nui me ka hoʻomaikaʻi i nā lālā hana nui o ke Kōmike Kamaʻāina Aʻoaʻo, nāna i 
lomilomi mai i nā manaʻo o ka lehulehu i mau ʻōlelo kūlia. He kōkua nui loa ke alakaʻi waiwai ʻana o ko 
ke Kalana Keʻena Hoʻolālā me nā Hoa Kūkā no ka Papahana ma ka ʻohiʻohi ʻike ʻana ma kekahi ʻano 
ponoʻī i komo pū mai ai ke kaiāulu, a loaʻa mai kēia palapala e ola nei, i palapala kuhikuhi no Kauaʻi ma 
nā makahiki e hele maila. He manaʻo hope loa, mahalo hoʻi i ke kaiāulu o Kauaʻi i ke komo pū ʻana mai i 
kēia papahana.
 Iā kākou e holo mua nei, ke pāhola ʻia aku nei ko mākou manaʻo lana iā Meia Bernard P. 
Carvalho, Jr., me kona Papa Luna Hoʻokele, a me nā alakaʻi o Kauaʻi ma kēia mua aku no ka hoʻomau 
ʻana i ka hoʻohanohano i kēia hihiʻo no ko Kauaʻi poʻe kamaʻāina me nā hanauna aku.
 Mahalo nui loa i ko ʻoukou komo ʻana i ka hana me ke alu like mai!

Me ka ʻoiaʻiʻo,

Noho Kanikela, Kanikela o ko Kauaʻi Kalana

HE KEʻENA HAI KAULIKE

KANIKELA KALANA KEʻENA O KE KĀKAU ʻŌLELO KALANA

Pepeluali 2018



Luna Hoʻolālā

Hope Luna Hoʻolālā
KEʻENA HOʻOLĀLĀ

Kalana o Kauaʻi, Mokuʻāina o Hawaiʻi

Malaki 2018

Aloha Kākou,

No mākou ke kuleana ʻo ka hana laulima ʻana me ke kaiāulu ma ka hoʻoholomua ʻana iā Kauaʻi 
Kākou – Ka Papahana Laulā o ke Kalana o Kauaʻi. Ma loko o ia papahana he mau kulekele a hana hoʻi 
nāna e hana pū kekahi me kekahi no ka hoʻokō ʻana i nā pahuhopu penei: he mokupuna hoʻomauō ana 
ʻo Kauaʻi, he wahi kākaʻikahi a māhiehie, nona he poʻe maikaʻi a ikaika hoʻi o ke ola kino, a he wahi 
kaulike e hoʻolako i nā pōmaikaʻi no nā mea a pau.

He laulima ka hoʻolako ʻia ʻana o kēia papahana. Mahalo nui loa iā ʻoukou a pau e nā mea i komo aku, 
ma nā ʻano like ʻole, i loko o kēia hōʻano hou i ke Papahana Laulā. Ma muli o ko ʻoukou hana ʻana me 
ka pauaho ʻole me ke aloha e hoʻolele aku i mua kēia papahana a kō mai nō nā pahuhopu o ko kākou 
mokupuni.

He pono ke mahalo aku au i nā lima kalana o Kaʻāina Hull, Leanora Kaiʻaokamālie, Marisa 
Valenciano, Lee Steinmetz, Alex Wong, Alan Clinton, Jodi Higuchi-Sayegusa, Michael Moule, Lyle 
Tabata, Jade Fountain-Tanigawa, Scott Sato, Jenelle Agas, Aida Kawamura, and Yvette Mackler, na 
lākou nō i kōkua i ka hoʻokele ʻana i kēia palapala a hiki aku ia i kahi kūpono.

ʻO ka hope, ʻaʻole naʻe ma ke kūlana emi o ka hanohano, iā Marie Williams – he kāʻeʻaʻeʻa maoli ʻoe, 
a ʻo ʻoe ke kulukuluʻā e pili paʻa ai kēia palapala. Mahalo mākou a pau iā ʻoe i ka hana pauaho ʻole 
ʻana ma ke ʻano alakaʻi ma kēia papahana, me ka hoʻomanawanui ʻana a kō mai nō ia i kēia lā.

ʻO ko mākou manaʻolana ia, na kēia palapala nō e alakaʻi i ke kui i ke kūkulu e holo like ai kākou i 
mua ma nā makahiki 20 e hōʻea maila. Ā ʻo ia, ʻo ka wā nō kēia e hoʻomaka ai ka hana nui ʻana no ka 
pono o ko kākou kaiāulu.

Luna Hoʻolālā

Meia

Luna Hoʻoponopono

Nā Kamaʻāina Aʻoaʻo
Bill Arakaki
Kurt Bosshard
Bev Brody
Helen Cox
Luke Evslin
Robert Farias, Sr.
Randall Francisco
Laurie Ho
Brenda Jose
Sue Kanoho
Cammie Matsumoto
Mark Oyama
Gary Pacheco
Barbara Robeson
Tom Shigemoto
Stacy Sproat-Beck
Susan Tai Kaneko

Ke Kanikela Kalana
Mel Rapozo, Poʻo Kanikela
Ross Kagawa, Hope Poʻo Kanikela
Mason K. Chock, Poʻo Kōmike 

Hoʻolālā
Arthur Brun 
Arryl Kaneshiro
Derek S.K. Kawakami
JoAnn A. Yukimura
Gary L. Hooser (pau kona noho ʻana)
KipuKai Kuali‘i (pau kona noho ʻana)

Komisina Hoʻolālā
Kimo Keawe (Poʻo) 
Louis Abrams
Kanoe Ahuna 
Donna Apisa 
Roy Ho 
Wayne Katayama
Wade Lord
Sean Mahoney
Glenda Nogami-Streufert

Ke Keʻena Meia
Mayor Bernard P. Carvalho, Jr.
Managing Director Wallace 

Rezentes, Jr. 
Managing Director Nadine 

Nakamura (pau kona noho ʻana)
Sarah Blane, Luna o nā Limahana

Keʻena Hoʻolālā
Michael Dahilig, Alakaʻi
Ka‘āina Hull, Hope Alakaʻi Hoʻolālā
Marie Williams, Mea Hoʻolālā
Leanora Ka‘iaokamālie, Mea Hoʻolālā
Marisa Valenciano, Mea Hoʻolālā
Lee Steinmetz, Mea Hoʻolālā Halihali 

ʻŌhua
Alex Wong, Mea Hoʻolālā
Alan Clinton, Mea Kōkua Papahana

Keʻena Kākau ʻŌlelo Kalana, 
Mahele o ke Kanikela Hana 
Lawelawe
Jade K. Fountain-Tanigawa, Kākau 

ʻŌlelo Kalana
Scott K. Sato, Hope Kākau ʻŌlelo 

Kalana
Jenelle Agas, Mea Kōkua ʻAha ʻŌlelo
Nā Limahana Kanikela Hana 

Lawelawe

Nā ʻAhahui Koʻolua o ke Kalana
Nā Kuleana o ka Poʻe Kūpuna
Nā Loio Kalana
Ka Hoʻomōhala Hoʻokele Waiwai
Ka Hoʻoponopono Wā Pōulia
(ma mua kapa ʻia o ke Kūpale Kiwila)
Ke Ahi
Ke Kauhale
Ka Hoʻoponopono Lama
Nā Pāka a Hana Hoʻonanea
Keʻena Mākaʻi
Nā Hana Noa i ka Lehulehu
Nā Hana Wilikī
Ke Kūkulu Hale

Ka Wai Pilau
Ka ʻŌpala Paʻa
Ka Halihali ʻŌhua
Ka Wai

Nā ʻAhahui Koʻolua o ka 
Mokuʻāina 
Ke Keʻena o ka ʻĀina a me nā 

Kumuwaiwai
Keʻena Olakino
Keʻena Halihali ʻŌhua
Keʻena Kuleana Hawaiʻi

Nā Hoa Kūkā
SSFM International, Inc. (Prime)
Charlier Associates, Inc.
Collaborative Economics
Economic & Planning Systems
Marine & Coastal Solutions 

International, Inc.
Opticos Design, Inc. 
PBR Hawai‘i 
Raimi & Associates
SMS Research

Papahana Sea Grant o ke 
Kulanui o Hawaiʻi
Ruby Pap, ʻĀkena Peleleu Hoʻohana 

ʻĀina Kahakai

NĀ HOʻOMAIKAʻI ʻANA

Inā kuhi ʻia ma kekahi ʻano aku, ua hoʻolako ʻia nā kiʻi a pau e nā limahana o ke Keʻena Hoʻolālā.

Ua waiho ʻia nō kēia ʻaoʻao, ʻaʻole i paʻi ʻia.

Na ka papa helu o lalo e wehewehe mai ana, ma ke kaʻina 
pīʻāpā haole, i nā ʻōlelo hoʻolālā kauhale i hoʻopuka ʻia ma 
kēia palapala.  

Pākuʻi Hoʻololi Palena ʻĀina ʻo ia ka hoʻololi ʻana i nā 
palena o ko ka Mokuʻāina ʻo Hawaiʻi mau Hoʻohana ʻĀina 
ʻana. ̒Ae ̒ ia nā pākuʻi hoʻololi palena ̒āina e ko ka Mokuʻāina 
Komisina Hoʻohana ʻĀina.
Ke Kaiapuni Kūkulu ʻIa ʻo ia nā mea paʻa a pau loa 
o ko kākou mai kaiaulu, e like me nā hale, nā alanui, ka 
ʻōnaepuni, a me nā pāka. 

Ka Papahana Kaiaulu ̒ o ia ka palapala noa i ka lehulehu 
nāna e kuhikuhi pono mai ana i nā palapala noi no ka 
hoʻohana ʻāina i kēia mua aku, pēlā pū ka hoʻomāhuahua 
kauhale hou, me nā hana hoʻoponopono i nā pono lako kū 
i ka lehulehu ma kekahi kaiaulu o loko o ke Kalana o Kauaʻi. 
Ma ka Papahana Laulā o ka makahiki 2000, kapa ʻia nā 
papahana kaiaulu ʻo ia nā “Hana Hoʻomāhuahua.” Manaʻo 
ʻia nō ʻo nā papahana kaiaulu kū nō lākou i kahi i kuhi pono 
ʻia, a ʻike ʻia nō ma laila ka hihiʻo o ke kaiaulu ma ia wahi. 

ʻOihana Pili Hale ʻo ia ka mālama ʻana i ka ʻahahui a hana 
hoʻolako paha ma loko o ka hale ponoʻī o haʻi.
Nā Kūlana Paʻa Haku Lau ʻo ia nā hoʻoponopono kikoʻī 
ʻana, e like me ke kānāwai kū i ke ʻano e paʻa ai, ma loko o 
kekahi mau Wahi Hoʻolālā Kūikawā. Manaʻo ʻia, kōkua nā 
Kūlana Paʻa Haku Lau i ka mālama ʻia ʻana o ka hihiʻo a me 
ke ʻano o ka nohona i makemake ʻia e ke kaiaulu. 

Ka Hoʻomāhuahua Kauhale ʻo ia ke kūkulu ʻana i 
kekahi hale, mea kūkulu ̒ ia, ke kūkulu hou, ka ̒ eli lānahu, ka 
hoʻohemo, ke kīwaʻa, ka hoʻopiha, ka ̒eli, me ka nao wili ̒ana; 
ʻo kekahi loli ʻana o ke ʻano a me ka nānaina o kekahi hale a 
ʻāina paha; ʻo ka māhelehele ʻana i ka ʻāina i mau mahele; ʻo 
ka loli ̒ana o ka ikaika a ̒ano paha e hoʻohana ̒ ia ai ka ̒āina, e 
like me ka ulu ʻana o nā keʻena ma kekahi hale keʻena noho 
a loli ʻana paha o ke ʻano e hoʻohana ʻia ai, he ʻano hoʻohana 
mālie a hoʻohuli ʻia i kālepa a kāpili paha ke ʻano; ʻo kekahi 
hana nāna e hoʻololi i ke kahakai, ʻāina pili kai, kaha pili kai, 
kahawai, muliwai, lokowai, kiʻowai, ʻauwai, naele, puʻe one, 
ʻāina lāʻau, ʻāina pulu, kaianoho lāhui nāwaliwali, wai ʻāina a 
kekahi kumuwaiwai hou aku, pēlā pū me ke kūkulu ʻana i ka 
ʻāina pili kai a me kekahi hana hou aku paha.

Nā Palapala ʻAe Kūkulu (Palapala ʻae Hoʻohana 
ʻāina a Kūkulu hale ke helu like ʻia) ʻo ia ka ʻae ʻana 
ma ka palapala a me kekahi ʻōlelo i hoʻoholo ʻia e ke 
aupuni kūloko ma lalo o kona mau kānāwai hoʻoponopono 
hoʻomāhuahua ʻāina nāna e hoʻāpono iā ia e lawe aʻe i 
ka hana ʻo ke kūkulu hale ma kekahi ʻano, ʻo ia hoʻi, ʻaʻole 
kaupalena ʻia e ka palapala ʻae kūkulu, palapala hoʻolilo 
kāʻei ʻāina, ka palapala ʻāina kaiahale hope loa, kaiahale 
ʻuʻuku, hoʻonoho kaiahale hou, ka hoʻohana ma muli o nā 
kumu, nā ʻano like ʻole, ka hoʻoholo ʻōlelo ma muli o ka 
hoʻopiʻi, ke kūkulu ʻia o ke keʻena hoʻolālā mua ʻia, palapala 
kū i ka wahi, palapala hōʻike i ke kūpono, me ka/nā pākuʻi 
hoʻololi palapala ʻāina hoʻolilo kāʻei ʻāina na ka mahele 
ʻahaʻōlelo (lou pūnaewele APA, 2016).
Nā Kūlana Paʻa Hoʻomāhuahua Kauhale ʻo ia nā 
hoʻoponopono kikoʻī ʻana, e like me ka hoʻolawa kuleana 
ʻāina, ke kiʻekiʻe o kekahi hale, a me nā ālaina nāna e alakaʻi 
i ka hoʻonohonoho ʻana i ka hoʻomāhuahua kauhale ma 
ke ʻano kāʻei ʻāina i hoʻolilo ʻia. I laʻana, ma ka paukū 8-4.4 
no ka Noho Kamaʻāina ʻana o ke Kānāwai Hoʻolilo Kāʻei 
ʻĀina Hoʻomaopopo (CZO) me ona mau kūlana paʻa, ʻōlelo 
ʻia nō ʻo nā hale noho ʻohana hoʻokahi i hoʻokaʻawale ʻia, 
kaupalena ʻia nō lākou ma ke ʻano paʻapū a me ka nui o ka 
ʻeka. 
Ka Hoʻokuleana ʻAna ʻo ia ka palapala ʻae i hoʻāpono ʻia, 
ua waiho mua ʻia aku e ke Kalana o Kauaʻi no ka hoʻohana a 
hoʻomāhuahua ʻāina ʻana. ʻO ia hoʻi ka ʻae ʻana i ka kaiahale, 
ka hoʻolilo kāʻei ʻāina, nā ʻano like ʻole, ka hoʻohana ʻāina 
kūikawā, a me nā palapala ʻae PDU.    

Nā Mile Hele ʻia e ka Mea ʻAi ʻo ia ka lōʻihi e lawe ʻia ai 
ka mea ʻai mai kona wahi i hoʻoulu ʻia ai a i kona wahi e ʻai 
ʻia ai.

Nā Loina o ka Mahi ʻAi ʻo ia ka ʻae ʻana e nānā ʻia ka 
hoʻoulu, ka hoʻolako, ka halihali, a me ka mālama ʻana i ka 
hua ʻai me ka lau ʻai ma ke ʻano palekana i emi loa aku ai nā 
pilikia o nā mea ʻai (lou pūnaewele USDA, 2016).  

Ka Nele i ke Kaupoku ʻOle ʻo ia ka nele i ka lawa ʻole o 
ke kauhale. ʻO ka poʻe nele i ke kaupoku ʻole, ʻaʻohe lākou 
he mea hale, noho paha ma ke alanui, ma nā hale hoʻomalu, 
ma kekahi mau hale a kaʻa paha i haʻalele ʻia, a me kekahi 
hale aku he pupupu ke ʻano, ʻaʻole ia he hale paʻa pono (lau 
pūnaewele NHCHC, 2017). 

PAPA WEHEWEHE ʻŌLELO 
HAOLE

Ka Hale ʻo ia ka hale, keʻena hale, hale holo, huina lumi, a 
lumi kū hoʻokahi paha i noho ̒ ia (a i ̒ ole paha, inā i noho ̒ ole 
ia, manaʻo ʻia ka noho ʻia) ma ke ʻano he kū kaʻawale (SMS 
Research 2016). 

Ke Kūkulu Kūloko ̒ o ia ke kūkulu ̒ ana i loko o nā kaiaulu. 
Ua hiki i ke kūkulu kūloko ke hoʻonui i ka nui o nā hale me 
ka hoʻolilo ʻole ʻana i ka ʻāina. 
Ka Pono Kuleana ʻo ia nā palapala alolio no nā Hoa ʻĀina 
no nā ʻāina alolio, nā ʻāina hale, a me nā kuleana kikoʻī, pau 
pū me ka ʻae i ka holo i uka a i kai e ʻohiʻohi ai i nā pono o 
ka ʻāina ma ke Kānāwai Kuleana o ka Māhele (Kēkēmapa 
21, 1849) i kapa ʻia ke “Kuleana Act of 1850.”1 I ka makahiki 
2012, ua hōʻoia hou ka ʻAha Kiʻekiʻe i ka pono o nā pono 
Kuleana i kēia mau lā.2

Ke Alakaʻina Kāhiʻonaina ʻo ia nā kulekele alakaʻi e 
hoʻoikaika ana i ka maikaʻi, ka palekana, a me ke kūʻai ̒ ana o 
ke kāhiʻonaina alanui. He kōkua nō ia mau mea i ka hoʻopaʻa 
ʻana he mau kūlana paʻa no ka nuʻukia a me ke ̒ano i manaʻo 
ʻia e ke kaiaulu.
Ka Māhele (i kapa pū ̒ ia Ka Māhele Nui) ̒o ia ke kaʻinahana, 
i hana ̒ ia e ka Mōʻī Kamehameha III, o ka hoʻoili ̒ āina Hawaiʻi 
e hōʻoia ai i ka loaʻa o ka ʻāina i nā Hawaiʻi i ma muli o ke 
Kānāwai Alien Land Ownership o ka makahiki 1850, i ʻae 
i nā malihini e kūʻai i ka ʻāina i mea e nui ai ka waiwai a me 
ka hana.3

Ka( wa)hi Makakū ʻo ia nā wahi hana pū  o nā mea e 
hakuhia ai, e hana ai, a e aʻo ai me ka ʻenehana, nā pono 
hana, a me nā lako pono.

Ke ʻAno Hale Kūʻai Emi ʻo ia ka hale i hiki ke hele wāwae 
ʻia ke kaona i nā hale kūʻai a me nā pono, e hoʻopiha ana i 
ka wā nele o nā hale ̒ohana kū hoʻokahi a me nā keʻena hale 
(Opticos Design Website, 2017). 
Ka Hale ʻOhana Nui ʻo ia nā hale ʻelua a ʻoi papahele ma 
ka hale hoʻokahi, a i ʻole he mau hale i loko o ke kauhale. 
Ka( wa)hi Kūikawā ̒o ia ka ̒āina ma ka Palapala Hoʻohana 
ʻĀina e hōʻano auaneʻi a hoʻonoho ʻia auaneʻi ma o kekahi 
Hoʻolalā Kaiaulu i kēia mua aku ma muli o ka pā koke o 
ia ʻāina. Ua manaʻo ʻia he kū  i kēia papahana ke kulekele 
Hoʻolālā Kaiaulu, ke ʻae ʻia he kānāwai. 

1  Hoakalei Cultural Foundation Website 2014.
2  Opinion of the Court by Nakayama, Acting C.J., Supreme 
Court of the State of Hawai’i, April 27, 2012; Hawai‘i Reporter April 2012.
3 Chinen, JJ The Great Māhele, 1958; HawaiiHistory.org 2017).

Ka Hale ʻOhana Kū Hoʻokahi ʻo ia ka hale e noho ai he 
hoʻokahi wale nō ʻohana.

Ke Kaiahale ʻo ia ka ʻāpana ʻāina a hoʻokaʻawale ʻana 
paha o ka ʻāina he ʻelua a ʻoi ʻāpana no ke kūʻai ʻana, ka 
hoʻolimalima ʻana, a ke kūkulu ʻana paha. ʻO ia nō hoʻi nā 
hale a mau hale paha, ma kahi o ka hōkele, i kaʻawale a he 
ʻelua a ʻoi wahi noho a hale noho paha.

Kāʻei Pakele Kai Hoʻēʻe he ʻāina e haʻalele ai inā e kū 
he kai hoʻēʻe, e like me ke koina o ke Keʻena Mālama Pōulia 
o Kauaʻi (KEMA). He mau wahi, ma ka maʻa mau, he 100 
kapuaʻi i uka o nā wahi wai a kai hoʻi.
Palena ʻĀina Kiwikā ʻo ia nā palena ʻāina e kau palena 
ana i ka mōhala kiwikā. He mea ia e ʻike ai i nā wahi kiwikā 
a me nā wahi kiwikā ʻole. ʻO nā wahi ma waho o ia palena, 
he mau wahi ia e hana liʻiliʻi ai no ka waiho ākea, ka mālama 
ʻāina, a me ka mahiʻai paha.

Ke Ala Hele Wāwae he hapahā mile a hapalua mile 
paha ma ke kahahānai o ka hele wāwae ʻana a i ʻole he loa i 
hiki ke hele wāwae ʻia ma waena o ʻelua wahi.
Pākuʻi Hoʻololi Kāʻei ʻĀina ʻo ia ka hoʻololi ʻana a 
hoʻomāhua ʻana i ko ke Kalana o Kauaʻi CZD. Paukū 8-3. Ua 
hiki ke hoʻololi ʻia he ʻehā mea o ka CZD ke ʻike ʻia he pono 
ka hoʻololi ʻana no ka pono, ka ʻolu, a me ka maikaʻi o ka 
lehulehu.

‘O Kaua‘i i ka Huliau
No kona mau kahakai, ‘āina nani, me ka ‘ō‘ā o nā lāhui 
like ‘ole, ho‘olako ‘o Kaua‘i i ka pono o kona po‘e kānaka, 
a ‘ume‘ume aku i ka po‘e malihini a puni ka honua. ‘O ke 
aloha ka mea e pāhola i luna o ko kākou nohona kua‘āina 
me ka pilina o kākou i ka ‘āina a me ke kai - he mea e laha 
‘ole a pūlale ‘ole ai ho‘i ko kākou nohona i loko o kēia au e 
wikiwiki a‘e nei o ka ne‘e mua.
Akā, ma ke ka‘ina hana o kēia papahana laulā i laulaha ai ka 
mana‘o o kānaka, “pōpilikia ka nohona o kēia wā, ‘a‘ole like 
me ka wā ma mua”, a ‘o ia mau pilikia nō ka mea e ‘āpu‘epu‘e 
ai ka holomua ‘ana o ka nohona kānaka. Ua hāpai a‘ela nā 
leo o ko ke kaiāulu i kekahi mau mana‘o kūpiliki‘i ma muli 
o nā papahana i ho‘olālā mua ‘ia, ‘a‘ole na‘e i ho‘okō ‘ia 
mai, a me nā manawa a ke aupuni i ho‘opane‘e aku ai i ka 
wehe ‘ana i ia mau pilikia. Pa‘a nō ‘o Kaua‘i i kona kūlana kū 
‘i‘o maoli i kahi e kauka‘i ai i luna o ka waiwai o ka ‘oihana 
ho‘okipa malihini, a pili iā kākou a pau nā pilikia o ka pa‘apū 
alanui a me nā kauhale. ‘O ko kākou ‘ōnaepuni, he mea 
kahiko ia i pau kona pono, ua hiki aku nō ia i kahi, me he 
huliau lā.
Aia nō he mau pono, e hoʻokūkū ana paha kekahi i kekahi, 
ma ka mālama kaiāpuni, ka hoʻolako waiwai, ka paʻapū 
alanui, a me ke ola kino. Kupu aʻela nā pilikia ma ka ʻāina 
mahi, ka hoʻonaʻauao, ka wai mānalo, ka nohona kaulike, 

a me nā lāhui o waho e uluāhewa ana. Eia aʻe hoʻi ka loli o 
ke ao e hiki koke mai nei me kona mau hopena paha i nā 
kaiāulu, ke ola kino, a me nā waiwai.
A ʻupu aʻela mai loko mai o ia mau hopena ʻino ka manaʻo 
ʻinoʻino i ka hiki a hiki ʻole paha ke mālama ʻia ka pono o 
Kauaʻi. Ua laulaha paha ke kūʻēʻē o ko Kauaʻi ma nā ʻano 
pilikia like ʻole. Lōkahi naʻe ka manaʻo o ka nui i ke kumu 
hoʻokahi o ia pilikia: ʻo ka māhuahua ‘ana. 

Ke Māhuahua Akula nō, Kū a Kū ʻOle 
Paha i ka Makemake
ʻO ka hoʻoponopono ʻana i ka māhuahua, ʻo ia ka mea nui 
e loaʻa ai ka hoʻolālā a hala ka wā lōʻihi. Aia ka pono o ka 
hoʻolālā ʻana ma ka ʻike ʻana o ke kaiāulu i nā ʻano e kū nei i 
hiki ʻole ke ʻalo ʻia aʻe, me ke kūkā walaʻau ʻana i nā pilikia e 
hiki mai ana paha mai kēia mua aku, me ka hoʻomākaukau 
ʻana i mau ̒ano e wehe ai ia mau pilikia. Akā, ̒o ka makemake 
nui, ʻo ia ke kaupalena ʻana i ka nui e māhuahua aʻe ai ka 
heluna kanaka, i loko nō naʻe o ka ulu ʻana a nui loa ma luna 
o ka mea i wānana ʻia e ka Papahana Laulā 2000. Ke mau 
akula nō ka ulu ʻana i loko nō o ka makemake ʻole o kānaka 
ma ia ʻano.
Eia naʻe, ʻo ka hoʻolālā lawa ʻole ʻana no ka wā e hiki ana, 
pēlā e emi ai ka maikaʻi o ka ʻōnaepuni, pēlā e nui ai nā 
hoʻohana ʻāina kūʻē kānāwai, a e loaʻa ai hoʻi ke kaiaulu e 
noho ana ma lalo o ke kaumaha ʻo ka heluna kanaka e nui 

aʻela. Ua manaʻo aʻela kekahi poʻe, ʻo ke kaupalena ʻana i ka 
nui o ka ʻohana a me ka pāpā ʻana paha ʻaʻole e huakaʻi mai 
kekahi poʻe i Kauaʻi nei, he mea kūʻē loa i ke kumukānāwai 
ia mau hana. Ke wānana ʻia nei, e pānui ana ka ulu ʻana ma 
nā makahiki iwakālua e hiki nei he hoʻokahi pākēneka o ka 
makahiki. ʻO ka ulu ʻana, he hopena ia o ka ulu ʻana ma ke 
ʻano kuluma, a me ka hiki ʻana mai o ka poʻe no waho mai, 
wānana ʻia naʻe ma nā ʻike i loaʻa mai, e nui ana hoʻi paha 
ka haʻalele ʻana o ka poʻe kamaʻāina i hānau a hānai ʻia ma 
ʻaneʻi.
I kēia lā, he huliau nō ia no Kauaʻi, ma kekahi ʻaoʻao, ʻo ka 
hoʻolāla kūpono ̒ana i lako a lawa ka poʻe kamaʻāina i hānau 
a hānai ʻia ma kēia ʻāina no kēia mua aku, ma kekahi ʻaoʻao 
aku hoʻi, ʻo ka mau ʻana o ka haʻalele o kamaʻāina no ka ʻimi 
ʻana i ka pono ma kahi ʻē.
I ka nānā ʻana i ia hihia, ua hōʻike mai ke kaiaulu i ka 
makemake nui e hoʻoholo ʻia nā hana e pono ai nā keiki o 
Kauaʻi e ulu aʻe nei. No laila, ʻae mai nō ka Papahana Laulā i 
ia ulu ̒ana i wānana ̒ ia ma kona ̒ano he manawa kūpono nō 
ia e alu like ai me ka holomua ʻana nō. Ma ia ʻano, ʻo ka mea 
nui ka hoʻolako ʻana ma ke ʻano hōʻoia, e pōmaikaʻi ka poʻe 
kamaʻāina i ia ulu ʻana, me ka ʻike pū ʻana i nā hihia kaomi 
ʻole o kēia lā. 
ʻO kekahi o ia mau hihia, ̒o ka lawa ̒ole o kauhale ma Kauaʻi. 
Ma kahi o 9,000 mau hale ka nui e pono ai ke hiki aku i ka 
makahiki 2035 (ʻike iā Pākuʻina C). ʻO ka hiki i kā kākou poʻe 
kamaliʻi ke ʻimi i ko lākou pono ma ka ʻāina nei, aia nō ia i 
ka hiki ke hoʻoponopono loa a hoʻolawa hoʻi i ke emi ʻana 
o kauhale i hiki ke ʻimi ʻia ʻaʻole hoʻi pipiʻi loa. ʻO ke mea 
ʻāpiki loa e pānui ai ka hihia, ʻo nā hale a pau e kūkulu ʻia 
ma Kauaʻi, ua hiki nō ke kūʻai ʻia aku ma ka mākeke puni 
honua. ʻO ia mau ʻano mana hoʻokūkū, ma luna aʻe paha o 
nā hemahema o ka poʻe kamaʻāina, ʻaʻole nānā nui ʻia, pēlā 
e emi ai ko lākou pono ma ka hala ʻana o ke au. 

He Mea Nui nō ka Hoʻolālā ʻana no Kauaʻi 
mai Kēia mua aku
ʻO ka hoʻohuli ʻana i ke ʻano e ulu aʻe nei ma kēia mokupuni 
o kākou, aia nō i nā hopena a me ka holomua ʻana o nā 
palapala hoʻolālā, e like me kēia palapala nei. ʻO ka 
Papahana Laulā, he kāheahea nō ia e alu like ai, ʻo ka 
hoʻoholo ʻana i nā manaʻo nui loa e holo like ai kākou ma 
ke ala kūpono. ʻO ka ʻae like loa ʻana o kākou a pau ma nā 
manaʻo nui a paʻakikī o ka hoʻoholo ʻana, aia nō i ke kū ʻana 
mai o ke kaiaulu a lohe ʻia ko lākou manaʻo, me ka hōʻoia 
ʻana e kākoʻo nui ʻia ana nā hoʻoponopono ʻana. No laila, 
ma ka wā hoʻolālā, ua ̒ imi nui ̒ ia nā manaʻo o ke kaiaulu, me 
ka “hoʻolohe ʻana” a mākou, ʻaʻole ʻo ka “mahaʻoi ʻana.”
Kaukaʻi ia mea he aupuni a ka lehulehu i ka like ʻole o nā 
manaʻo a me ka walaʻau pū ʻana me ke aloha aku aloha 
mai, me kēlā nō ka hana a kēia Papahana Laulā. Ma kinohi 
o kēia mahele hana, nui ke kānalua o ka poʻe i ka loli ʻana 
mai kēia mua aku. Akā, ma ka hoʻolaha ʻana aʻe i nā ʻike pili 
no nā ʻano e kū nei, ʻo ia ka mea i ʻimi ʻia a loaʻa mai mai nā 
papahana ʻimi ʻike mai, ʻaʻole hoʻokahi wale nō, pēlā i loaʻa 

mai ai ka maopopo laha i mea e hiki ai ke kūkākūkā pū.
He mau kaukani ka nui o ka poʻe i komo mai, ma kēia ʻano 
a kēlā ʻano paha, i loko o i mahele hana hoʻolālā, ma o 
nā hālāwai hui nui, nā hanana hale hāmama, nā hālāwai 
kūikawā, nā palapala ana manaʻo, nā papa ʻimi ʻike, nā 
haʻi ʻōlelo ma loko o ka lumi papa, nā hoʻokūkū, a ma ka 
pūnaewele kekahi (ʻike iā Pākuʻina B). Ua hoʻokumu ke 
Keʻena Hoʻolālā o ke Kalana i ke Kōmike Aʻoaʻo no ka Poʻe 
Makaʻāinana (CAC) nāna i ana akula i nā manaʻo kuhi a me 
nā kulekele. Ua komo like mai ka poʻe kamaliʻi, haumāna 
kulanui, nā mea ʻāina nui, a me nā ʻahahui hoʻi. Ma ke ʻano 
hōʻuluʻulu, ua ʻimi ʻia a loaʻa mai nā manaʻo o nā mea a pau 
loa nona he kuleana no Kauaʻi mai kēia mua aku. 
Ma luna o ia kahua, hoʻoholo ka Papahana Laulā i kahi 
hihiʻo, nā kulekele, nā pahuhopu, and nā hana e alakaʻi ana 
i ke Kalana me kona hoʻoholo manaʻo ʻana, me ke alu like 
pū ʻana me nā ʻahahui ma nā makahiki lōʻihi e hiki ana. Na 
ia palapala e hoʻākāka ana i ke ʻano e hoʻoponopono ai i ka 
ulu ʻana i wānana ʻia maila, me ka mālama mau loa ʻana i nā 
kumuwaiwai koʻikoʻi loa, a me nā wahi ʻāina, a me ko lākou 
pono.

Kū ka Hihiʻo i ka ʻOiaʻiʻo
Ua ʻae like nā kaiaulu, ua ʻoia mau nō ke ʻano kūpono e pili 
mai ai ka Papahana Laulā 2000. Ua kuhi mai nō naʻe lākou 
i ke ʻano i kō ʻole ai kona hihiʻo me nā pahuhopu, nā mea e 
hoʻoponopono hou ai, me kona hoʻoponopono ʻole ʻana i 
nā hemahema. Ke nānā aku i ia pilikia, he mau ʻaoʻao ko ka 
hana hōʻano hou i ka Papahana Laulā, a komo mai nā nīnau 
i ke kūpono o ka mea e hoʻololi ai, ma ke mea e kau nui loa 
ai ka manaʻo ma luna, a me ka mea nui loa e nānā nui aku ai. 
Ua ʻae like ʻia, na ka Papahana Laulā e hoʻolako mai i 
kulekele akāka, me nā mea e ana ʻia ai ka holomua, a me 
kekahi mau hana no ka loiloi ʻana i ke kū a kū ʻole paha i 
ke kuleana. ʻO ka hopena, ua kuhi ka Papahana Laulā he 
19 kulekele nui nāna e alakaʻi i ka ulu ʻana, a komo pū mai 
ke kamaʻilio ʻana no kēlā a me kēia kulekele me ko lākou 
manaʻo no nā hopena e makemake ʻia. Pākuʻi ʻia maila he 
mokuna no nā Hana e Kō ai, i kāpili ʻia aku i nā kulekele, 
pēlā pū me kekahi mokuna no ka hoʻoholo ʻana i ia mau 
hana. Me ia mau loli ʻana, e mau ana nō ka waiho ʻana o ka 
Papahana Laulā ma kona ʻano he palapala komo mua no 
ke Kalana no ka hoʻoponopono ʻana i ka ulu ʻana, nāna e 
hoʻolako mai i mau pahukū no kēia mua aku.

Kauaʻi Kākou: ʻO ka Holomua Like ʻana
ʻO ka mea e ikaika ai ko Kauaʻi, ʻo ia ke kūʻokoʻa o nā kānaka 
pākahi, a me ke kaiaulu nui, ma ko lākou kuleana e alu like 
ʻia nei. ʻO ke kaukaʻi aku, kaukaʻi mai ka pono, ka ʻaʻa like 
ʻana i nā hihia e kupu ana, ka ʻimi ʻana i nā ʻano e kūʻokoʻa 
ai kākou, a me ka hoʻomalu ʻana i nā ʻāina a loina hoʻi e 
henoheno ai ʻo Kauaʻi.

ʻO ke aloha ka mea nui o ko kākou nohona kuaʻāina a me ka 
pilina i ka ʻāina a me ke kai.

He Mau Pali Pili Kai o Kauaʻi

1.1 KO KA PAPAHANA LAULā 
PŌ‘AiAPiLi
1.1.1 KO KA PAPAHANA LAULĀ 
KUMU NUI
Ho‘okumu ka Papahana Laulā i mau ‘ōlelo mākia no ka 
ho‘oponopono ‘ana i ka ulu ‘ana a me ka ho‘omāhuahua 
‘ana o ke kaiaulu ma nā makahiki e hiki mai ana he 20. He 
hana i koi ‘ia e ke kānāwai moku ‘āina, ua a‘o ka Palapala 
Ho‘okumu o ke Kalana ho‘i na ka Papahana Laulā e alaka‘i 
mai kēia mua aku i nā hana ho‘ohana ‘āina me nā lula 
kūkulu hale, papahana ho‘okiwikā hou, me nā pu‘u kālā 
e uku ai i nā hana kumupa‘a ho‘oholomua. Ua ‘āpono ‘ia 
ka Papahana Laulā mua i ka makahiki 1971. ‘O ka ho‘ohou 
‘ana i kēlā me kēia ‘umi makahiki ka pono, ua hana ‘ia nō 
na‘e i ka makahiki 1982 a 2000 ho‘i. ‘O ka ho‘ohou ‘ana i ka 
Papahana Laulā he hana ia e hiki ai ke nānā ‘ia ke kaiaulu 
ma kona ‘ano holo ‘oko‘a, e ho‘oholo i mau mana‘o no ka 
pono o kona mau kānaka a pau e pili ana i nā hihia a me nā 
ala e hiki ai ke māhuahua a‘e. 
Ma kona ‘ano he palapala ho‘okele i ke ala e hele ai, ‘a‘ole ‘o 
ka Papahana Laulā e ho‘oponopono ma ke ‘ano he kānāwai 

kā‘ei ‘āina a kānāwai paha nāna e ‘ae i ka ho‘ohana ‘āina. 
Ho‘okele ia mau kulekele i nā mana‘o ho‘oholo a ke Kalana 
ma ka nānā nui ‘ana i nā hana ma‘a mau o ka ho‘ohana ‘āina, 
ka ho‘ākāka ‘ana i ke ‘ano o ka ho‘omāhuahua kauhale i 
makemake ‘ia, me ka ho‘onoho ‘ana i mau ‘ōlelo mākia ma 
ka pae ki‘eki‘e no ka ho‘okumu ‘ana i ka ‘ōnaepuni a me 
kekahi mau papahana ho‘i. Na ia mea nō e ho‘ololi aku i nā 
‘ōlelo ho‘oponopono hou no ka ho‘omāhuahua kauhale, nā 
pāku‘i ho‘ololi pili i nā moku a me nā kā‘ei, nā palapala ‘ae 
i nā papahana i wae ‘ia kona pono a pono ‘ole paha e ka 
lehulehu, me nā papahana ho‘olālā kumupa‘a.
Komo mai he ‘eono moku o Kaua‘i i ia Papahana Laulā: 
Kaua‘i ‘Ākau, Kaua‘i Hikina, Līhu‘e, Kaua‘i Hema, Hanapēpē-
‘Ele‘ele, me Waimea-Kekaha. Komo ‘o Ni‘ihau i ke Kalana 
o Kaua‘i, ‘a‘ole na‘e i loko o ka Papahana Laulā no kona 
ho‘oponopono ka‘awale ‘ia ‘ana.

1.1.2 KA ‘ŌNAEHANA O KA 
HO‘OLĀLĀ ‘ANA O KE KALANA
He mea nui ka Papahana Laulā ma ka ho‘olālā ‘ana o ke 
Kalana, ‘o ia ho‘i he mo‘okū‘auhau ia o nā hana a papahana 
ho‘i, e like me ka mea e hō‘ike ‘ia nei ma Ki‘i 1-1. Ke hui 
lōkahi ‘ia, ho‘okumu ka Papahana Laulā, nā papahana 

1.0 KA HIHI‘O, NĀ PAHUHOPU, & NĀ KULEKELE 
NO KA WĀ E HIKI MAI ANA 

‘O ka Hihi‘o a me nā Pahuhopu o ka Papahana Laulā, he mau 
‘ōlelo nō ia e hō‘ike ‘ia ai ko ke kaiaulu mau minamina a hopena 
ho‘i a lākou e makemake nei i ka makahiki 2035. Mai ka Hihi‘o a 
me nā Pahuhopu, mai laila mai nō nā Kulekele a me nā hana mai 
kēlā mua aku.

kaiaulu, a me nā papahana kuhi hopena i kulekele kūloa 
nāna e ho‘okele i ka ho‘omāhuahua ‘ana i nā kānāwai 
ho‘ohana ‘āina a me ka Papahana Ho‘oholomua Kumupa‘a.
Na Ka Papahana Laulā e kīpapa i ke ala kulekele no ke 
Kalana ma o nā kānāwai i palapala ‘ia mai. ‘O nā kānāwai 
pili i nā wahi hakahaka, ua hō‘ike ‘ia mai ma ka Palapala 
‘Āina Ho‘ohana ‘Āina o ka Wā e Hiki Mai Ana (Paukū 5.2) 
a me kekahi mau palapala ‘āina a‘e. Wehewehe ‘ia ke 
kulekele ma o nā papahana kaiaulu hu‘e ‘ike hunahuna, nā 
kā‘ei ‘āina, me nā kānāwai no ka ho‘ohana ‘āina.
Na Nā Papahana Kaiaulu & Wahi Kūikawā e ho‘okumu 
i mau kulekele hu‘e loa aku i nā ‘ike hunahuna, a palapala 
‘āina ho‘i i pili i kekahi kaiaulu a ‘āina paha, a ho‘okumu ho‘i 
i kahua pa‘a no ka ho‘oponopono ‘ana i nā kā‘ei ‘āina pili i 
ia wahi pono‘ī iho.
Na Nā Papahana Kuhi Hopena e kālai a ho‘okumu ho‘i 
i kulekele e pili ana i ka ho‘omōhala auane‘i i kekahi mau 
‘ōnaehana a pono lako ho‘i. He mau palapala ho‘okele ke 
‘ano o nā papahana kaiaulu a me nā papahana pono lako 
no ka lehulehu ho‘i. Na ia mau papahana e wehewehe a 
ho‘okumu i mau ala a ala ho‘okō ho‘i, komo pū mai ho‘i 
nā mana‘o no ka ho‘okō ‘ana i nā kumuwaiwai, me ka 
ho‘oponopono ‘ana i nā wahi pa‘a. 

‘O ka Papahana Ho‘oholomua Kumupa‘a, ‘o ia ho‘i nā 
pu‘u kālā o ke Kalana i ho‘olilo ‘ia, me nā ‘ōlelo mākia no ka 
ho‘okō hana ‘ana ma ka wā he ‘eono makahiki e ka‘a mau 
ana. Nāna ho‘i e ho‘okumu i papahana ho‘okele waiwai a 
me kekahi papa manawa no ka lawe ‘ana i ka papahana. 
‘O Nā Kānāwai Ho‘opololei me nā Lula Ho‘oponopono, ‘o 
ia ho‘i ke Kānāwai Kū i ka Maopopo no ke Kā‘ei ‘Āina (CZO), 
na lula o ka Wahi Ho‘oponopono Kūikawā (SMA), a me 
ke Kānāwai Kaiahale, na lākou e ho‘okumu i mau mana‘o 
kūmau no ka ho‘ohana ‘āina, me ka lawelawe ‘ana i ka 
hana ho‘oholo i nā palapala ‘ae e hō‘ike ‘ia ke makemake 
ka mea ho‘ohana e hō‘ike aku. Na ka CZO me nā kānāwai 
ho‘oponopono ho‘ohana ‘āina ‘ē a‘e e wehewehe aku i ka 
Papahana Laulā me nā kulekele papahana kaiaulu. Na ia 
mau kānāwai ho‘oponopono e unuhi aku i nā kulekele (nā 
palapala ‘āina a me nā palapala ‘ōlelo) ma nā hua ‘ōlelo pili 
loa i kona mana‘o āna e wehewehe a‘e nei, e like me nā ‘ano 
e hiki ai ke ho‘ohana ‘ia, nā ki‘eki‘e o nā hale, me nā koina 
‘ē a‘e.
Pili nā Pāku‘i Ho‘ololi Kā‘ei ‘Āina i ka pū‘olo ‘āina a kekahi 
mau pū‘olo ‘āina paha. Hō‘ike ka Palapala ‘Āina Ho‘ohana 
‘Āina o ka Papahana Laulā ma ka Mokuna 5 i nā ho‘ohana 
laulā ‘ia o ka ‘āina wale nō no kauwahi ho‘i. Na nā ho‘ololi 
kā‘ei ‘āina e unuhi aku i ia mau mea ma ka pae “pū‘olo ‘āina” 
ma nā Palapala ‘Āina Kā‘ei o ke Kalana ma ka Mokuna 5. 
Ma ka manawa o ke kuhi ‘ana i ke kā‘ei ‘āina, e ho‘oholo 
‘ia ana nā ‘ōlelo e pili i nā hihia he nui, e like me, ‘a‘ole na‘e 
kaupalena ‘ia penei: ‘o nā hopena e loa‘a auane‘i paha 
nāna e ho‘ololi i ka ho‘ohana a me ke ‘ano ho‘i o nā ‘āina 
pili; ‘o ka wahi kuhi pono ‘ia ho‘i o nā ‘āina kālepa a kauhale 
noho ho‘i; ‘o ka pa‘apū o ka ho‘omāhuahua kauhale; ‘o ka 
‘ōnaehana alanui; a me ka maika‘i o nā ‘ōnaepuni a me nā 
pono lako kaiaulu. 
‘O ke kūkulu kauwahi ho‘okahi me nā kānāwai 
ho‘oponopono kūkulu hale, ‘o ia ho‘i ke kānāwai kūkulu 
hale, kānāwai loiloi, a me ka hana maika‘i loa no ka ho‘okahe 
wai lepo, he mau hana nui nō ia mau mea no ke alaka‘i ‘ana i 
ka ho‘omāhuahua ‘āina ‘ana, me ka mālama ‘ana i ka maika‘i 
o ka ‘āina.

1.1.3 KA MŌLINA O KA PAPAHANA 
LAULĀ
Na ke kumuhana o ka Papahana Laulā, ‘o Kaua‘i Kākou, 
‘ike nō ia i ke kūpa‘a o Kaua‘i, aia nō ia kūpa‘a ma kona 
kaiaulu ‘ō‘ā ‘ia a ikaika ho‘i, ma ke hiki iā lākou ke alulike no 
ka pono o ka hanauna aku a ia hanauna aku. Kū ia mōlina 
no ko Kaua‘i ho‘oponopono ‘ana i ka ho‘omāhuahua o ka 
wā e hiki mai ana, a e ho‘olōkahi ana ho‘i i ka hihi‘o, nā 
pahuhopu, nā kulekele, nā hopena makemake ‘ia, nā ala 
ho‘okō hana, me nā palapala ‘āina. Kaha ki‘i ‘ia ka Mōlina 
o ka Papahana Laulā ma Ki‘i 1-2. Wehewehe ‘ia nā mahele 
‘elima o ma kōlina penei:

• Hihi‘o a Pahuhopu - He mau hana kūlia i ka nu‘u 
ke ‘ano o ka hihi‘o a me nā pahuhopu. Wehewehe 
lākou i ka ‘oi kelakela o Kaua‘i ma kona ‘ano he 
‘āina ma ka hiki ‘ana mai o ka makahiki 2035. 

Kiʻi 1-1 Ko Ke Kalana ‘Ōnaehana Ho‘olālā

Papahana Laulā no Kauaʻi

Nā Hana Hoʻokō
• Nā ʻŌlelo Pākuʻi Hou
• Nā Palapala 

Ho‘omahelehele
• Nā Palapala ‘Ae

Papahana Kaiaulu & 
Nā Wahi Kūikawā

Papahana Kuhi Hopena
• Wai
• Halihali Kānaka
• Ho‘okahe Wai 

Pīlau
• Hoʻokuʻu Kūkae

Nā Manaʻo Nuʻukia
• CZO
• Kūkulu Kaiahale
• SMA

Nā Papahana 
Hoʻoholomua 

Kumupaʻa

Ki‘i 1-2 Ka Mōlina o ka Papahana Laulā

Ho‘onohonoho ‘ia ka hihi‘o no Kaua‘i ma nā 
hopena nui ‘ehā i kuhi ‘ia ma nā hana ana mana‘o o 
ke kaiaulu. 

•  Nā Kulekele - Na nā kulekele ‘umikūmāiwa e 
ho‘ohou a ho‘okā‘oi i ka Papahana Laulā 2000, me 
ka ‘ike pū ‘ana aku i nā hihia hou a me nā mana‘o 
o ke kaiaulu. Ke hui pū ‘ia, ho‘ākāka pono aku nā 
kulekele i ke ala o ke Kalana e hele nei, a me nā mea 
nui e maliu ai no ka mālama a ho‘oponopono ‘ana 
ho‘i i ka ho‘omāhuahua kauhale mai kēia mua aku.  

•  Nā Pahuhopu a me nā Ho‘okō Hana ma nā mahele 
ka‘awale - penei nā mahele i kūpono i ka ‘ike 
ho‘oko‘iko‘i ‘ia ma ka lawe kulekele ‘ana. I lalo o 
kēlā a me kēia mahele he mau mahele pili ma lalo 
hou a‘e, nāna e wehewehe pono aku i kekahi mau 
‘ike pili. No kēlā me kēia mahele pili ma lalo he 
pahuhopu nāna e ho‘ākāka ana i ke kulekele pili 
pono i ia kumuhana. Nānā nā ho‘okō hana iā mua 
a ho‘onoho ‘ia e ka mea pa‘ahana lalawe i noa i ke 
Kalana. Hō‘ailona nā ho‘okō hana i ka mea e pono 
ai ka holomua ‘ana o ke kulekele. Komo pū aku ho‘i 

nā ho‘ololi i ke kānāwai kiwikā, nā papahana hou a 
ho‘ohou ‘ia paha, nā mea e pono ai ka pilina me nā 
‘oihana ‘ē a‘e, me nā papahana. Ma kēia ‘ano o ka 
ho‘onohonoho ‘ia ‘ana e hiki ai i nā mea heluhelu 
ka ‘imi aku a loa‘a nā kulekele me ka ma‘alahi, a 
ha‘i nō ‘o ia i ke ‘ano e ho‘ohana ‘ia ai ka Papahana 
Laulā. ‘O nā hui kanaka nona he kuleana a me ka 
ho‘okūlike ‘ana me ke kulekele, hō‘ike ‘ia ma ke ki‘i 
pūmanamana (‘Ōlelo Pāku‘i Hou G.)

• Palapala ‘Āina Kulekele - Hō‘ike ‘ia e ‘eono palapala 
‘āina ke kulekele o ka Papahana Laulā. Hō‘ike ‘ia e 
ka Palapala ‘Āina Ho‘ohana ‘Āina Mai Kēia Mua Aku 
ke ‘ano o nā wahi e waiho ala me ke ‘ano kūpono e 
ho‘ohana ‘ia ai ‘o ko Kaua‘i ho‘omāhuahua kauhale 
i ka wā e hiki mai ana. Kāko‘o nā palapala ‘āina 
‘ē a‘e i ka Palapala ‘Āina Ho‘ohana ‘Āina Mai Kēia 
Mua Aku, a komo mai ho‘i nā Waiwai Kama‘āina, 
nā Mea Maluhia ‘Ole, ka ‘Ōnaepuni, nā Pono Lako 
Lehulehu, a me ka Halihali Kanaka.  

•  Papahana Lawe Hana - Ma kona ‘ano, he palapala 
pae ki‘eki‘e ka Papahana Laulā nāna e ho‘okele 
i ka hana, a no ka lawe ‘ana a‘e i ka hana, koi ‘ia 
ka holomua ‘ana ma kekahi mau pae he nui o ka 
‘ōnaehana ho‘olālā ma nā papahana e kū nei he 
nui. Hana ‘ia ka papahana lawe hana o ka Papahana 
Laulā i mea e kū ai ‘o ia i ke kuleana o kānaka, 
hana pū ‘ia me ka poholalo ‘ole loa, a komo mai 
ho‘i ka loiloi ‘ana, ka mālama ‘ana, me ka hō‘ike 
‘ana. Ma kekahi mau ana hana e loa‘a ai ke ala e 
loiloi ai i ka holomua pili i ko ka Papahana Laulā 
hihi‘o, pahuhopu, a kulekele ho‘i. Na ka Mokuna 4 

e wehewehe kūpono i ia mau ana hana. Ke hui pū 
‘ia, na ia mau mahele o ka lawe hana e ho‘okumu 
i wahi lina poepoe e hiki ai i ka Papahana Laulā ke 
ho‘oponopono ‘ia ma ka wā kūpono ke pono.

1.2 KA MAHELE HANA KŪ i 
KA LEHULEHU
1.2.1 NĀ ‘IKE PILI KŪHOPE ME 
NĀ ‘ANO HO‘OKO‘IKO‘I O KA ULU 
‘ANA
No ka ho‘olālā ‘ana no ka wā e hiki mai ana, pono ho‘i ke 
loiloi ‘ia nā pō‘aiapili a ‘ano ho‘i e kū nei. Ua komo aku i ka 
‘Epaki 1 o ka Papahana Laulā Ho‘ohou ‘ia ka ho‘omōhala a 
ho‘ononi ‘ana i ‘eono mau palapala hō‘ike i kū i kahua no nā 
‘ike hunahuna o ka Papahana, a i mea ho‘i e ho‘okele ai i ka 
ho‘omōhala ‘ana i ke kulekele:

1. Kālaina a Wānana i ka Pilikanaka me ka Ho‘okele 
Waiwai (2014)

2. Kālaina Hopena o ka Ho‘ohana ‘Āina (2015)
3. Kālaina ‘Ōnaepuni (2015)
4. Palapala Loiloi no ka Loli o ke Au me nā Mea 

Maluhia ‘Ole Pilikai (2014) 
5. Palapala Hō‘ike no nā ‘Āina Mahi Ho‘oko‘iko‘i (2015)
6. Papahana Ho‘ōla Kaiaulu (2014)

Loa‘a kahi palapala hō‘ulu‘ulu o ia mau palapala hō‘ike 
ma ka ‘Ōlelo Pāku‘i Hou C. ‘O Nā  ‘Ano Ho‘oko‘iko‘i o ka 
Ulu ‘Ana e pili ana i ka heluna kānaka e kū nei, ka ho‘olako 
kauhale, me nā ‘oihana, wehewehe ‘ia nō penei.
Mai ka makahiki 2000, ua nui a‘e ke Kalana ma nā kānaka he 
12,000 - mai 58,463 kānaka a 71,000 kānaka i ka makahiki 
2015. A hiki mai ka makahiki 2035, e ho‘omau ana ‘o Kaua‘i 
i kona heluna kānaka kama‘āina a malihini kipa mai nō 
ho‘i, pēlā e ulu pū ana ka nui o kauhale a me nā ‘oihana. 
Wānana ‘ia ka heluna kānaka he 88,013 kānaka ma mua o 
ka makahiki 2035 (Pākaukau 1-1). He ulu a‘e kēia ma ka 22% 
ma waena o nā makahiki 2015 a 2035, ‘o ia ho‘i he 1% o ka 
makahiki (Ki‘i 1-3). ‘Oiai na‘e na ka ulu wale o kānaka a me 
ka hiki mai i ka po‘e malihini e ho‘īnana nei i ka ulu ‘ana, ua 
emi ka pana o ka ulu ‘ana i wānana ‘ia, a ua pa‘a iki kona 
‘ano kūlanalana ma mua a‘e o kekahi mau wā i ka‘ahope 
akula. Kuhi ‘ia e kekahi mau loli ‘ana o ke ‘ano o kānaka ke 
o‘o ‘ana o lākou, kaupalena ‘ia ho‘i ka hiki ke mālama aku i 
nā ‘ano upu wale o ka ulu ‘ana e like me ka mea i hala akula 
ma nā makahiki iwakālua o hope aku.  
He hana kuhi hopena ka wānana ho‘olako kauhale no ka nui 
heluna kānaka, a kuhi nō ia e kaulike ana ka ho‘olako hale e 
like me ka mea e pono ai. I mea e kuhi ai me ka pololei loa 
i ka mea e pono ai, ua wānana ‘ia ka nui o ke kauhale ma ka 
pae ho‘olālā moku. E like me ka heluna kānaka, e ‘oi a‘e ana 
ka nui o ka ulu ‘ana ma Līhu‘e ma mua o ko nā moku ‘ē (‘ike 
iā Ki‘i 1-4). Inā kuhi ‘ia ka pa‘a mau o ka nui o ke kauhale, 

Ki‘i 1-3 Nā ‘Ano Ho‘oko‘iko‘i o ka Ulu ‘Ana  
(2015-2035)

wānana ‘ia ka nui o ka ho‘olako kauhale he 39,676 (‘ike iā 
Pākaukau 1-2). Kū kēia i ka ulu kūmakahini ‘ana ma ka 1.2% 
o ka makahiki. 
Mai ka makahiki 1990 mai, ua ‘ano nui nā ‘oihana i loa‘a mai 
mai loko mai o ka pā‘oihana ho‘okipa malihini (ka pāheona, 
nā hana ho‘ohau‘olu, nā hana ho‘onanea, nā hana ho‘olako, 
ka ho‘olako mea ‘ai/inu). Ma ka ulu ‘ana o ka pā‘oihana 
ho‘okipa malihini me nā mahele ‘ē a‘e e nui a‘e ai ka heluna 
nui o nā ‘oihana he 34,000 ma ka hiki mai o ka makahiki 
2030 (‘ike iā Pākaukau 1-3). ‘O ka ulu ‘ana ma ka makahiki 
o nā ‘oihana, ua kuhi ‘ia ke 0.79% a hiki i ka makahiki 2020. 
Ma waena o nā makahiki 2020 me 2030, kuhi ‘ia ka ulu ‘ana 
o nā ‘oihana ma ke 0.66% o ka makahiki. Wānana ‘ia ke emi 

hou ‘ana o ka ulu ‘ana ma ke 0.53% ma waena o nā makahiki 
2030 me 2035, ‘o ka hopena paha ia he 34,900 ‘oihana ma 
ka hiki mai o ka makahiki 2035.
‘O ka heluna i wānana ‘ia no ka nui o ka po‘e malihini e 
hiki mai ana, hō‘ike ‘ia he ulu ‘ana ma ka 1% o ka makahiki 
ma waena o nā makahiki 2010 me 2035 (‘ike iā Pākaukau 
1-4). E emi iki ana ia ma ia wā.  Inā hiki ke hilina‘i ‘ia ka wā i 
hala, hiki nō ke mahu‘i ‘ia kekahi hanana nāna e hoʻōkupe 
i ka pā‘oihana ho‘okipa malihini i kēlā me kēia ‘elima a ‘umi 
paha makahiki. ‘O ka mana‘o o ia mea, ‘o ka nui malihini e 
hiki mai auane‘i i Kaua‘i, e pi‘i ana e emi ana nō ho‘i paha, e 
like me ia i ‘ike ‘ia ma nā makahiki he 25 i hala akula.  

Ki‘i 1-4 Ka Ulu ‘Ana o Kauhale ma nā Moku Ho‘olālā
(e like me ka nui i kuhi ‘ia no nā kauhale e pono ai mai ka makahiki 2010-2035)

1990 2000 2010 2020 2030 2035

Kalana o Kaua‘i 51,676 58,463 67,091 74,693 83,328 88,013

Līhu‘e 11,169 12,507 14,683 18,017 21,595 23,456

Kaua‘i Hema 9,600 10,545 11,696 13,623 15,737 16,855

Hanapēpē-‘Ele‘ele 3,873 4,362 6,157 6,463 6,860 7,094

Waimea-Kekaha 4,698 5,660 5,561 5,901 6,323 6,566

Kaua‘i ‘Ākau 5,913 6,605 8,002 8,286 8,686 8,933

Kaua‘i Hikina 16,192 18,784 20,992 22,403 24,128 25,110

Pākaukau 1-1 Heluna Kānaka, Mokupuni a Puni a ma ka Moku Ho‘okahi (1990-2035)

Makahiki

1990 2000 2010 2020 2030 2040

Kalana o Kaua‘i, Heluna Nui 
Kauhale 17,613 25,331 29,793 33,553 37,519 39,676

Kalana o Kaua‘i, Heluna Nui 
Kauhale i Hiki ke Loa‘a 16,985 21,398 24,915 28,085 31,379 33,169

Kalana o Kaua‘i, Heluna Nui 
Kauhale Noho ‘ia 16,253 20,370 23,240 25,902 28,788 30,349

‘Awelika o ka Ulu ‘Ana 
Kūmakahiki 4.4% 1.8% 1.3% 1.2% 1.1%

Pākaukau 1-2 Ka Nui Kauhale e Pono ai, Wānana ‘ia a Hiki Mai ka Makahiki 2035

Makahiki

1990 2000 2010 2020 2030 2040

Kalana o Kaua‘i 25,250 26,550 28,150 31,900 34,000 34,900

‘Awelika o ka Ulu ‘Ana o ka 
Makahiki 0.51% 0.60% 1.33% 0.66% 0.53%

Pākaukau 1-3 Ka Ulu ‘Ana o nā ‘Oihana, Wānana ‘ia a Hiki Mai ka Makahiki 2035

Ki‘i 1-5 Ke Ākea o ko ka Papahana Laulā Mahele Hana Kū i ka Lehulehu

Makahiki

1990 2000 2010 2020 2030 2040

Kalana o Kaua‘i (ho‘onui ‘ia e 
1000) 1,229 1,075 955 1,302 1,418 1,480

Ka Loli ‘Ana i Kēia Mau 
Makahiki he ‘Umi -13% -11.2 % 26.7 % 8.1% 4.2% 

‘Awelika o ka Loli ‘Ana 
Kūmakahiki -1.3% -1.2% 2.7% .8% .4%

Pākaukau 1-4 Ka Nui Malihini E Hiki Mai, Wānana ‘ia a Hiki Mai ka Makahiki 2035

1.2.2 HE PAPAHANA I HO‘OKELE ‘IA E 
KA HIHI‘O O KE KAIAULU
Aia ma ka hihi‘o o ke kaiaulu ka Papahana Laulā. Ma ka 
Mahele Hana II o ka hana ho‘ohou, ua nui ka ‘imi ‘ana i nā 
mana‘o o ka lehulehu nāna e ho‘omōhala i ka Papahana. Ua 
komo mai nā kānaka he mau kaukani ma nā ala like ‘ole e like 
me nā hālāwai noa i ka lehulehu, nā hālāwai ho‘ona‘auao, 
ka pāpaho pili kanaka, ka pili aku pili mai ma ka ‘enehana, 
nā hālāwai kaiaulu a hui ‘u‘uku, nā hanana kūikawā, me ka 
palapala ana mana‘o i pane mai ai he 1,000 a ‘oi kanaka. 
Ua ho‘okele ‘ia ka hihi‘o, nā pahuhopu, nā kulekele, nā 
pahukū, a me nā hana ho‘okō e nā mana‘o i ana ‘ia mai ka 
lehulehu mai, pēlā pū me nā ke‘ena ‘oihana, me ke Kōmike 
Kama‘āina Hō‘ike Mana‘o. 
Ua ‘ohi ‘ia nā ‘ike me nā mea hou ma ka lou pūnaewele 
(www.plankauai.com). I laila i komo ai nā palapala hō‘ike 
mana‘o kaiaulu, nā palapala ‘imi ‘ike loea, nā pepa ke‘oke‘o, 
nā ‘ōlelo hō‘ulu‘ulu no nā hālāwai, me nā palapala ‘ē aku i 
pili kūpono. Na Ki‘i 1-5 e ho‘ākāka aku ke ākea o ka mahele 
hana kū i ka lehulehu, mai Pepeluali 2018. Wehewehe piha 
‘ia ia mahele hana a ka lehulehu ma Appendix B.

1.2.3 KE KAULIKE I KE KULEKELE ME 
KA LAWEHANA E HO‘OKŌ AI
Ua maika‘i nā mana‘o me nā pane ma o ka mahele hana kū 
i ka lehulehu e pili ana i ka Papahana Laulā o ka makahiki 
2000 no kona hihi‘o i ha‘i pono ‘ia akula me kona mau pono 
ho‘i. Akā, nui ka po‘e i kuhi mai i kekahi mau hemahema 
no ka hiki ‘ole i ka Papahana Laulā o hope ke kuhi aku i nā 
mea pono e mālama ai i ka ulu ‘ana, me ka hō‘ike pū mai i 
ka lehulehu me ka po‘e mana nāna ka ‘ōlelo ho‘oholo i nā 
ala kūpono e ho‘okō ai i ka papahana. Eia ho‘i, ‘o ka nui o 
nā mana‘o a ‘ōlelo ho‘i o ke kaiaulu, ua pili nui aku i na hewa 
o ko lākou mau kaiaulu, nā hemahema e ho‘oponopono ai, 
me nā ‘ano i pohō ai lākou i ko lākou aupuni.  
‘O nā hihia i kuhi ‘ia e ka lehulehu ma kēia mahele hana, 
‘a‘ole i ‘oko‘a loa ia mau hihia e ‘alo ana ke kaiaulu ma 
mua o ka hiki aku o melenio. Akā na‘e, ‘o ka ho‘oko‘iko‘i 
ma nā hemahema me ka hopohopo o ka mana‘o, ua nui 
‘ino maila -- e kū hō‘ailona ana paha i ka nui o nā hihia i 
hele a ‘ino‘ino loa mai kēlā mua mai. Ma ka ho‘oponopono 
‘ana, ho‘omōakāka aku ka papahana i ke kulekele me kona 
ala, e like me nā pono kaiaulu e kū mau mai i kahua no ka 
Papahana Laulā o ka makahiki 2000:

• ‘O ka ho‘omalu, ka mālama, me ka ho‘onanea 
‘ana o ko kākou mau wahi ka‘awale, ka nani laha 
‘ole o ka ‘āina, ka nohona kua‘āina, ka ho‘olaule‘a 
kaupokulani me nā pāka.

• ‘O ka mālama mau ‘ana i nā ‘āina lawai‘a me nā 
kumu waiwai ‘ē a‘e, i mea e hiki ai i kānaka a me nā 
‘ohana ke ‘imi i ko lākou pono iho ma ka hana ‘ana i 
luna o ka ‘āina.

• ‘O ka hiki i nā mea a pau ke kipa ma nā kahakai, 

kahawai, a mauna ho‘i. Akā na‘e, e kaupalena ‘ia 
paha ka hiki ke kipa i nā wahi i pono ka mālama 
‘ana i ona mau kumu waiwai i mau ai ka maika‘i 
o nā wahi noa i ka lehulehu no ka lawai‘a, alualu 
holoholona, ho‘onanea, me nā hana ma uka i 
ho‘ohena ‘ia e ke kaiaulu.

• ‘O ka ‘ike ‘ana ‘o ko kākou kaiaulu ‘o ia ko kākou 
ala ho‘okele waiwai, ko kākou mana, me ko kākou 
kumu e holomua aku ai.

• ‘O ka ho‘oponopono kaulike i ko kākou kaiapuni 
i kūkulu ‘ia, ‘o ka ho‘opa‘apū i nā kauhale hou ma 
kahi o nā kauhale e kū mua ana, me ka mālama 
‘ana i ka palena he ‘ehā wale nō papahele o ka 
hale.

• ‘O ka ‘ō‘ā o nā ‘oihana me nā hana ho‘oholomua pili 
i ka pā‘oihana i mea e hiki ai i nā mea a pau, mea 
‘ole ko lākou akamai a hemahema paha, ke ‘imi a 
loa‘a ko lākou pono me ka pono o kona ‘ohana.

• ‘O ke aupuni nāna e kāko‘o a paipai i ka pā‘oihana.
• ‘O ka ulu kaulike ‘ana pili i ka ho‘okele waiwai nāna 

e paipai i ka loa‘a mau o ka ‘oihana maika‘i me ka 
ikaika o ka ho‘okele waiwai, ma ke ‘ole o ma mōhai 
‘ana i ka ‘āina me ka nohona maika‘i paha o kākou.  

• ‘O ka hō‘ihi me ka ho‘omalu ‘ana i nā loina a pono 
ho‘i o nā lāhui like ‘ole o kākou, e like me nā koina 
kānāwai me ke kuleana o kākou ma ke ‘ano he mau 
kama‘āina.

• ‘O ka mālama mau ‘ana i ko kākou mau wahi pana 
i piha i ka ‘ike kūpuna a ‘ike ku‘una, me ke anoano 
‘ihi‘ihi, me nā mea i kūkulu ‘ia i ka wā i kala loa.

• ‘O ka mahalo me ke kāko‘o i nā loina a ka lāhui 
Hawai‘i nāna e ho‘okipa mai, me nā pono a loina 
ho‘i o nā lāhui ‘ē a‘e he nui e piha ai ke kaiaulu o 
Kaua‘i.

• ‘O ka mahalo me ke kāko‘o i ka hana o ka pā‘oihana 
ho‘okipa malihini ma ka mālama a hō‘ihi ‘ana i nā 
lāhui a pau me ko lākou mau pono i kumu alaka‘i 
no ko Kaua‘i kālā loa‘a mai, a i mea kāko‘o ho‘i i nā 
‘aha ho‘olaule‘a kama‘āina, nā hana ho‘onanea, ka 
pāheona, a me ka mo‘omeheu.  

• ‘O ka ho‘omalu ‘ana i ko Kaua‘i ‘ano laha ‘ole.
• ‘O ka ʻike ‘ana i ka laha ʻole o ko kākou mau kaiaulu, 

e kāko‘o ana i ia mau kānaka nona nā a‘a me 
ka mo‘okūʻauhau ma ia mau kaiaulu i mea e ola 
makalapua mau aku ai lākou me ka hānai aku i ko 
lākou ‘ohana i laila. 

• ‘O ka maluhia no nā kama‘āina a malihini a pau loa.
• ‘O ke kāko‘o no ko kākou po‘e ‘ōpiopio, me ke 

ho‘ona‘auao iā lākou e holomua.
• ‘O ke kono nui ʻana i ka lehulehu e komo mai i ka 

hana ho‘olālā. 

Ho‘oko‘iko‘i loa ka Papahana Laulā i ko Kaua‘i mau pono 
waiwai nāna e kia nui ka mana‘o i nā mea e pili ai kākou, 
ʻaʻole hoʻi e kaʻawale ai, nāna ho‘i e ho‘opili aku i ia mau 
pono ma nā kulekele e noho ana mai luna mai, a lawe aku 
auane‘i ho‘i i ia kulekele ma nā hana akāka.
Ua hāpai ‘ia nā mana‘o hopohopo no ka nui o ke kau mana‘o 
‘ana ma nā pilikia i kupu mai i ka wā i hala, he mea paha ia e 
ke‘ake‘a ‘ia ai ka ‘ōlelo kūpono ‘ana no nā kulekele e pono ai 
ka holomua ‘ana o kākou. ‘O kekahi manaʻo hopohopo, na 
ka hoʻokoʻikoʻi ma ka hoʻokō hana wale nō e ālai ka manaʻo 
ma ke kahua paʻa maikaʻi nāna e ho‘okele i nā mana‘o a 
‘ōlelo ho‘oholo ho‘i. 

Ma ka ho‘oponopono ʻana, kamaʻilio ʻia ma “Nā Kulekele 
Ho‘okele i ka Ulu ‘Ana” ke ̒ano kūpono o ka manaʻo ̒ana e pili 
ana i nā kulekele, a ho‘olako ‘ia ho‘i he mau ‘ike kūhohonu 
no ka ho‘oholomua ‘ana o kēlā a me kēia mea iā kākou. Eia 
ho‘i, ma nā hana ho‘okō ma kēlā me kēia mahele, wehewehe 
‘ia nā pahukū e pili pono ana i ka like mau o nā kulekele.

Nā Mahele Hana Kū i ka Lehulehu no Kaua‘i Kākou

He Mokupuni Mauō 
‘O ka ulu kūpono ‘ana e pau ai nā hemahema 
o nā hanauna e kū nei me nā hanauna aku me 
ka ‘ole o ka ho‘opau loa i nā kumuwaiwai.

•  He ‘āina mauō ‘o Kaua‘i, aia kona mole ma 
nā loina o ke aloha me ka mālama ʻāina, a he 
kupaianaha i kona mau ‘āina momona.

• He wahi ‘o Kaua‘i nona ka mālama ‘āina 
me ka ho‘iho‘i hou ‘ana i nā kumuwaiwai 
‘āina a wai ho‘i e loa‘a ai ke kahua no nā 
kulekele ho‘omauō no ho‘ohana ʻāina, ‘ikehu, 
‘ōnaepuni, launa kanaka, me ka ho‘okele 
waiwai.

He Wahi Lua ‘Ole a Nani Ho‘i 
‘O ka mālama ‘āina me ka ho‘omalu i nā 
waiwai ‘āina, mo‘olelo, kānaka, a me nā lako i 
kūkulu ‘ia, he mau waiwai no ke kaiaulu.

• He wahi ‘o Kaua‘i nona ka nani o ka ‘āina, e 
ho‘ohanohano ia i kona ho‘oilina Hawai‘i, e 
ho‘ohihi i kona mau wahi pana, a e kū nō ia i 
ka ‘ō‘ā o nā ‘ōlelo me nā loina.

• He mokupuni ‘o Kaua‘i nona nā kaiaulu 
lua ‘ole e kū lōkahi ana ma ka pahuhopu 
ho‘okahi ‘o ka mālama aku mālama mai i nā 
hoa noho me nā ‘ohana.

• He wahi ‘o Kaua‘i kahi e mālama ‘ia ai 
kona ‘ano kua‘āina me kona mau ‘āina 
kanaka ‘ole ma ka mālama ‘ana i nā kaiaulu 
i kūkulu pa‘apū ‘ia ma kauwahi ho‘okahi, 
a ho‘oka‘awale ‘ia ho‘i e kekahi mau wahi 
hakahaka a nani ho‘i i ka ‘ike a ka maka. 

• He wahi ‘o Kaua‘i nāna e ho‘okipa malihini 
me ka ho‘olako pū i nā pono lako maika‘i 
me nā hana like ‘ole no ka ho‘onanea ‘ana i 
nā mo‘olelo kahiko me nā hana leʻaleʻa, me 
ka ho‘omau ‘ana i nā loina ‘o ke aloha me ka 
mālama ‘āina. 

He Po‘e Olakino Maika‘i me ka Na‘au 
‘Onipa‘a 

‘O ka ho‘ōla ‘ana i ke kaiaulu me ke ola 
makalapua ho‘okawowo ma ka ho‘oholomua 
‘ana i nā ‘āina, nā kauhale kūkulu ‘ia, me nā 
wahi pili kanaka, me ka ho‘oponopono ‘ana i 
nā hopena o ka loli o ke au.

• He wahi ‘o Kaua‘i nona ka po‘e olakino ikaika 
e noho me ka pōmaika‘i ma nā kaiaulu, nā 
pono lako e maluhia ai no hele wāwae a 
holoholo paikikala, nā wahi e ‘aha a luana ai, 
me nā wahi no ka  pāheona a mo‘omeheu 
ho‘i.

• He kaiaulu ‘onipa‘a ko Kaua‘i e ‘auamo like i 
ke kuleana ho‘olālā no ka wā e hiki ana, me 
ka ho‘omākaukau akamai ‘ana no nā loli, 
a ho‘olako ho‘i e pau ai nā hemahema o 
kamali‘i a kūpuna ho‘i.

• He wahi ‘o Kauaʻi nāna e kāko‘o nui aku i ka 
‘oihana mahi‘ai me ka ‘ō‘ā o nā loina mahi‘ai, 
e loa‘a pono ai ka ‘ai me kekahi mau mea 
pono e lawa ai ko Kaua‘i mauō pono‘ī iā ia 
iho..

He Wahi Kaulike, i Manawa Kūpono 
no nā Mea a Pau

‘O ka hānai ‘ana i mau kaiaulu ‘ō‘ā a 
kaulike ho‘i nona ka ho‘okele waiwai e 
ola makalapua ai, ka hiki ke loa‘a mai ka 
‘oihana, me ka nohona maika‘i loa.

• He mokupuni ‘o Kaua‘i nona nā manawa 
kūpono kahi o nā pā‘oihana, ka ‘oihana hale 
‘u‘uku, me ka po‘e pā‘oihana kūkawowo 
e ola makalapua ai, kahi ho‘i e hiki ai i ka 
po‘e ‘ōpiopio ke ʻimi a loaʻa ka naʻauao, ka 
hoʻokawowo, me ka hiki ke holomua ma ka 
hoʻokele waiwai.

• He wahi ‘o Kaua‘i kahi e hiki ai i nā mea a pau, 
mea ‘ole kona makahiki a kālā loa‘a mai ho‘u, ke 
‘imi aku a loa‘a mai ke kauhale, he mea kū i ke 
kahua o kēlā me kēia kaiaulu, he wahi ho‘i ia e 
noho ai kānaka ma kahi kokoke i ka ‘oihana me 
nā hana lawelawe.

1.3 KA HiHi‘O ME Nā 
PAHUHOPU
Na ka hihi‘o e ho‘okumu i ka hopena kūloa ma o kekahi 
mau ‘ōlelo i ho‘onoho ‘ia ma nā pahuhopu e noho ana mai 
luna mai penei: 

‘Ae like nui mai ko Kaua‘i mau kama‘āina, 
na ka ho‘omauō e ho‘okele i ka hoʻolālā 
‘ana mai kēia mua aku. Na ia mea e ‘ike i ko 
Kaua‘i ‘āina kanaka ‘ole, nāna e ho‘okumu i 
ke kahua o ke kaiaulu mauō a kaulike ho‘i, 
aia ho‘i, nāna ho‘i e ho‘okahua a kāko‘o i 
ke ho‘okele waiwai mauō. Na ka Papahana 
Laulā Makahiki 2000 i holomua loa ma ka 
‘ike ‘ana i nā pahuhopu ho‘omauō no ke 
Kalana, ‘o kēia Papahana Laulā nei na‘e ka 
mea nāna e lawe ana i ia mea ma ke ‘ano 
he pahuhopu nui e noho ana mai luna mai.
‘O ka ho‘omāhuahua kauhale ‘ana kū i ka 
mauō, ‘a‘ole ia e ho‘opilikia aku i nā mea o 
ke ao nona mai ke ola o kānaka: ‘o ke ea, 
ka wai, ka lepo, me nā mea ola o kā ‘āina. 
‘O kēia ‘ano hana, ‘o ia ho‘i ka ho‘opau ‘ana 
i nā hemahema o kānaka me ka ho‘olako 
‘ana i nā mea a pau i ka hiki ke ‘imi aku i 
ko lākou pono no ka nohona i maika‘i a‘e. 
‘O kekahi mea nō, ‘o ia ke komo ‘ana o 
nā mana‘o pili i ka hoʻokele waiwai me ka 
ʻāina ma loko o ka hana haku kulekele a 
ho‘oholo ‘ōlelo ho‘i. ‘O kekahi mea nui e 
pili ana i ka ho‘omauō, ‘o ia ka mālama ‘ana 
i ka ho’omāhuahua me ka ‘ole o ka hana 
‘ino ‘ana i ka ‘āina me na wao kanaka ‘ole.
Nui ka poʻe e manaʻo ana i ka piha‘ū a 
‘ane‘ane piha‘ū paha o ka mokupuni i nā 
kumuwaiwai, e like me nā pāka, nā alanui, 
me ka ‘ōnaepuni lehulehu. He hopohopo 
ho‘i ko lākou i nā kumuwaiwai o Kaua‘i me 
ka lākou ho‘opau loa ‘ia ‘ana, a he mea 
‘a‘ole hiki ke ho‘oponopono hou. ‘O ka 
ho‘oponopono ‘ana i kēia mau mea me 
ka mana‘o i ka ho‘omauō, ʻo ia ka loiloi 
‘oia‘i‘o ‘ana i nā ‘ano pōʻaiapili e kū nei, me 
ke kuhi ‘ana i nā mea pono a kumuwaiwai 
ho‘i e hiki ke loa‘a mai no ka ho‘omauō a 
ho‘omalu ‘ana i ia mau mea mai kēia mua 
aku.
Ua laha makemake i ka mālama a kaupalena 
‘ana i ka ulu ‘ana a‘e, ka nui o ka poʻe malihini 
kipa mai, me ka ho‘omāhuahua kauhale 
‘ana ma Kaua‘i. ‘Ae like ‘ia ka mana‘o e pili 
ka ulu ‘ana a‘e i nā wahi kikowaena e kū 
nei no ka ho‘oikaika ‘ana i ka ‘ōnaepuni me 

ka hiki ke mālama ‘ia nā wahi hakahaka, a 
hiki ho‘i ke holomua ke olakino o kānaka. 
E ho‘olako ‘ia ka ‘ōnaepuni maika‘i i mea e 
kāko‘o ai i nā hemahema e kū nei me nā 
hemahema e mahu‘i ‘ia nei kekahi.
No ke kaiaulu ho‘omauō ka pilina ikaika 
a ‘ō‘ā ma waena o ka po‘e like ‘ole o ka 
makahiki, ka lāhui, ke kūlana ho‘okele 
waiwai, a me ka hiki iā ia ke ola me ka 
makalapua. Makemake like lākou e 
ho‘oikaika i nā kaiaulu i hiki ke ‘alo i nā 
pilikia pili i ka hoʻokele waiwai a me ka ‘āina, 
me ka hiki ke ho‘opau i nā hemahema o 
kamali‘i a kūpuna ho‘i. Koi ‘ia e ka ho‘okele 
waiwai ho‘omauō ka hiki i kānaka ke hānai 
iā ia iho, me ka ho‘olako i ka ‘ikehu me nā 
kumuwaiwai ‘ē a‘e. ‘O ia ho‘i na kēlā me 
kēia kanaka e ‘auamo ke kuleana ‘o ke 
ho‘ēmi ‘ana i kona hopena ma ke kaiapuni 
ma kona nohona pono‘ī me kona ‘ano o ka 
ho‘ohana ‘āina.
‘O ka ‘ike ‘ana i ko ke Kalana kūlana ma 
ke ao ‘oko‘a kekahi ‘ao‘ao o ka ho‘omauō. 
I la‘ana, i pilikia maoli ihola ka ho‘omauō i 
ka loli ‘ana o ke au o ka honua, e kūpono 
loa ke ho‘ēmi ko Kaua‘i i ka ho‘opua ‘ana 
i nā kinoea kūpono ‘ole no ka ‘āina, a 
e lawe mai i mau ‘ano o ka noho ‘ana e 
maika‘i ai ka ‘āina. Ikaika mai nā papahana 
ho‘omauō kūloko i ke kūlia ‘ana ma ia ‘ano 
o ko ka moku‘āina. I ka makahiki 2008, 
ua pa‘a pono akula ko Hawai‘i Papahana 
Ho‘omauō no ka Makahiki 2050. I ka 
makahiki 2014, ua pūlima akula ke Kalana 
i ka palapala Aloha+ Challenge, he 
ho‘oikaika o ko ka moku‘āina e lawelawe i ka 
hoʻolālā ho‘omauō me ona mau pahuhopu 
ma ka hiki mai o ka makahiki 2030. ‘O nā 
mana‘o ho‘oko‘iko‘i ‘ia o ia papahana, ‘o 
ia nō ka ‘ikehu ma‘ema‘e, ka mahi‘ai kū i 
ka ‘āina kūloko, ka ho‘oponopono ‘ana 
i nā kumuwaiwai ‘āina, ka ho‘ēmi ‘ōpala, 
nā kaiaulu na‘auao ho‘omauō, me ka 
lawehana a ho‘onaʻauao kū i ka mauō. 
‘Ae like ka Papahana Laulā me kona mau 
māhelehele a loiloi hopena me kēia mau 
wahi mana‘o ho‘oko‘iko‘i ‘ia.

PAHUHOPU #1: HE MOKUPUNI MAUŌ
‘O ka mauō, ʻo ia ka ulu naʻauao ʻana e pau ai nā hemahema o nā hanauna e ola nei 
me ia haunana aku me ka ʻole o ka ho‘opau loa ʻana i nā kumuwaiwai koʻikoʻi.

Ua wehewehe ‘ia e ka 
Komisina Brundtland o 
Nā Lāhui Hui Pū ‘Ia, ‘o ka 
ho‘omāhuahua kauhale 
ho‘omauō, ‘o ia ka 
“ho‘omāhuahua kauhale e 
pau ai nā hemahema e kū nei 
me ka ‘ole o ka ho‘olawe ‘ana 
i ka hiki i ko ka po‘e o kēia 
mua aku ke ‘imi a loa‘a ko 
lākou pono.”  
 
- Nā Lāhui Hui Pū ‘Ia, 1987  

Nā Leo Kaiaulu
“Ma ka ‘ī ‘ana mai o R. 
Murrow, he mea kākau 
mo‘olelo no ‘Amelika, 1908-
1965: ‘‘O ka mea pohihihi, 
e ‘ike auane‘i kākou. ‘O ka 
mea ahuwale, ‘a‘ole nō paha 
kākou e ‘ike a li‘uli‘u wale 
ihola.’”
“Aia ho‘i, e kala loa ko kākou 
kali ‘ana iho, no laila kākou 
e haku a kūkulu ai i wahi 
‘hānai iā ia iho, i ho‘omauō 
ʻo Kaua‘i no ko Kaua‘i poʻe.’ 
Ke ‘ae aku nei nō wau, i wahi 
ala kākou e hahai mai ai ko 
waho po‘e o ka moku ‘āina, o 
‘Amelika, o ka honua a puni, 
‘o ia ko kākou kūlana e pono 
ai, i ho‘oilina no kamali‘i me 
ia hanauna aku!”

ʻO ko Kauaʻi kaiaola kūlohelohe a me 
nā ʻano lāhui like ʻole, ʻo ia nā mea e kū 
ʻokoʻa maoli ai ʻo Kauaʻi. ʻAʻole nō e hiki 
ke pani aku i ia mau ʻano a me ia mau 
nānaina a ʻaʻole lākou e loaʻa ma nā wahi 
ʻē aʻe o ka honua, a no laila e hoʻomalu 
mau ai lākou a mau loa. I mau laʻana nō 
hoʻi: ʻo nā mea ʻāpaʻakuma me nā mea 
ʻane halapohe, nā hale kahiko koʻikoʻi, 
nā wahi hulikoehana, nā ʻike kuʻuna, nā 
manaʻo kuʻuna, nā loina, nā moʻolelo, a 
me nā wahi pana.
He manaʻo kuʻuna ka ka mālama ʻāina 
ʻana e like me kā ka poʻe Hawaiʻi kahiko, 
e like me ke ʻano i hoʻomāhelehele ʻia 
ai nā ahupuaʻa, e hiki ke kākoʻo i ka 
hoʻomāhuahua ʻana a me ka mālama 
ʻana iā Kauaʻi. Eia hoʻi, he pono nō  ke 
kahukahu ʻana a me ka mālama ʻana i 
nā kumuwaiwai kūlehulehu i paʻa ma 
ka ʻAtikala 11.1 o ke Kumukānāwai o ka 
Mokuʻāina o Hawaiʻi no ka mālama ʻia 
ʻana: 

“No ka pono o kēia wā a me ka wā e 
hiki mai ana, e mālama a hoʻomalu ka 
Mokuʻāina a me nā keʻena politika ma 
lalo iho i ke ̒ ano nani kūlohelohe a me nā 
kumuwaiwai kūlohelohe o Hawaiʻi, pau 
pū me ka ʻāina, ka wai, ke ea, nā pōhaku, 
a me nā kumu ikehu e like me ka mea e 
pono ai ko lākou mālama mau ʻia ʻana no 
ka mauō o ka mokuʻāina. Mālama ʻia nā 
kumuwaiwai kūlohelohe e ka Mokuʻāina 
no ka pono o kānaka.” 
Mālama ʻia ka nui o ia mau kumuwaiwai  
e nā keʻena pilikahi, a i ʻole, kāʻana ʻia ka 
mālama ʻana ma waena o nā kūlana like 
ʻole o ka mokuʻāina. Hōʻike ka Papahana 
Laulā i ia mau kumuwaiwai a me nā 
kūlana e pono ai ka mālama ʻia ʻana. 
Hōʻike hoʻi ia i nā pilikia, a hoʻolālā ʻia nō 
hoʻi nā kulekele e hoʻoikaika ai, e mālama 
ai, a e kākoʻo ai hoʻi. Hōʻike ka ʻĀpana 
Kumuwaiwai Hoʻoilina i nā kumuwaiwai 
koʻikoʻi loa e mālama ai. 

PAHUHOPU #2: HE WAHI NANI KŪ ʻOKOʻA
Kuleana like ko Kauaʻi poʻe, ʻo ia hoʻi ka mālama a hoʻomalu ʻana i nā kumuwaiwai, nā 
hana kuʻuna, a me nā pono o ka ʻāina, nā mea kūkulu ʻia, a me nā mea o kānaka. 

Nā Leo o ka Lehulehu
“He aliʻi ka ʻāina, he kauā ke 
kanaka. Inā e mālama kākou i 
ka ʻāina, e mālama hoʻi ka ʻāina 
iā kākou. He pono ka manaʻo o 
ka lehulehu i ke koʻikoʻi loa o 
ka lawe wale ʻana nō i ka mea 
e lawa pono ai; ke kāʻana ʻana 
aku inā e keu ana i ka mea e 
pono ai; ka hoʻohui ʻana i nā 
kumuwaiwai ke hiki; ke kōkua 
ʻana e like me ka mea hiki ma 
ke ʻano he kuleana.”

Awāwa Kūhōhō ʻo Waimea, Moku ʻāina o Waimea-Kekaha

ʻO ke olakino maikaʻi, he kūpono 
ke kino, ka noʻonoʻo, a me ka pilina 
kanaka. ʻAʻole hoʻi ʻo ka maʻi ʻole a 
pilikia ʻole wale ʻana nō.  
Kumu: World Health Organization, 
1946 

He mea hoʻoholo nā mea i kūkulu ʻia no 
ke olakino, ʻo ia hoʻi ka maikaʻi a me ke 
emi o ka hale; ka hiki ke holo wāwae a 
holo paikikala paha i nā wahi e pono 
ai; ke kokoke o nā kula hoʻonaʻauao, ke 
kauka, a me nā pono lehulehu; ka lako i 
nā meaʻai pono, a me ka loaʻa o nā wahi 
hoʻonanea a me nā wahi hoʻoikaika kino. 
He mau haunauna ko nā kaiaulu kūpono 
kekahi, e kōkua ana ma nā pono a pau 
o nā keiki a nā kūpuna. Hoʻoikaika ʻia 
hoʻi ka maikaʻi o nā kaiaulu me nā meaʻai 
pono i mahi kūloko ̒ ia, nā kaiahome holo 
wāwae ʻia, nā ʻāina kūlohelohe i mālama 
ʻia, a me ka lako i nā ʻoihana e pono ai ka 
nohona kūpono. 

Pili ia ʻano paʻa ʻana i noke mau o ka 
ʻōnaehana i nā pilikia a mau ana nō ka 
holomua a me ka paʻa.  
Kumu: Walker me Salt (2006) 

Maopopo i nā kaiaulu paʻa ko lākou ikaika 
me nā wahi nāwaliwali, a paʻa hoʻi nā 
kumuwaiwai a me nā mea kōkua e pono 
ai ka mauō ʻana i ka loli mau o ke au. Ma 
muli o ka mau ʻana o Kauaʻi ma hope o nā 
ʻino hoʻopilikia, makaʻala maoli ka poʻe o 
Kauaʻi no ka hoʻomākaukau maikaʻi ʻana 
a me ka hoʻoponopono ʻana ma hope o 
nā pilikia. He mea maikaʻi ia makaʻala ʻana 
no ka hoʻolālā ʻana i nā mea e pono ai nā 
wā pilikia ma muli o ke aniau loli a i ʻole ka 
lolelua ʻana o nā waiwai.  
ʻO ka mauō kekahi mahele o ka paʻa. ʻO ia 
hoʻi ka hoʻonui ̒ana i ka meaʻai mahi kūloko 
ʻia a me nā mahina no ka ikehu a me ka 
lau. ʻO ia hoʻi ka neʻepapa ʻana i ka ikehu 
hoʻohana hou ʻia ma kahi o ke kaukaʻi ʻana 
i nā ʻaila ikehu mai waho mai. ʻO ia hoʻi 
ka hoʻopaʻa kūpono ʻana i nā ʻōnaepuni 
koʻikoʻi a me ke kūkulu ʻana i ia ma kahi 
mamao mai nā wahi nāwaliwali.

He pono hoʻi ka pili paʻa ʻana o ke kaiaulu. 
ʻO nā mea e emi ai ia pilina: ke kāki pipiʻi no 
ka nohona; ka lilo o nā loaʻa i nā ʻōpiopio; 
ka pipiʻi loa o ka hale e haʻalele ai nā 
kamaʻāina; ka loaʻa ̒ole o nā wahi ̒ohi pono; 
a me ke kūkulu laulā ̒ana e nāwaliwali ai nā 
kikowaena kaona. Manaʻo ka Papahana 
Laulā i ia mau mea ma o nā kulekele a me 
nā hana e hoʻoponopono ana i nā kaona 
me ka paipai ʻana i nā hale kūʻai emi.   
ʻO ka hope, he pono ka hoʻokele waiwai 
kūpono no ia paʻa ʻana. E uku ʻia nā 
limahana i ka uku e pono ai ka nohona a e 
ʻae ̒ ia nā kūlana holomua. ̒O ke kaukaʻi ̒ana 
o Kauaʻi i ka ̒oihana hoʻokipa malihini – mai 
ka nui o nā ̒oihana e kākoʻo ana i ka hoʻolilo 
ʻana o nā malihini a i ka pākeneka o ke kālā 
loaʻa mai nā hōkele a me nā hana o laila – 
ka mea e pilikia ai ia ʻano paʻa ʻana. Kākoʻo 
nā kulekele a me nā hana o ka Papahana 
Laulā i ka hōʻano hou ʻana ma kahi o ka 
hoʻonui ʻana i ka ʻoihana hoʻokipa malihini, 
e hoʻoikaika ana i ka māhele mahiʻai a me 
ka hoʻolaulā ʻana i ka hoʻokele waiwai. 

PAHUHOPU #3: HE POʻE KŪPAʻA A IKAIKA
I̒mi ana mākou i ke ala e hoʻokūpaʻa a hoʻoikaika hou ai i ko Kaua i̒ kānaka a paipai aku ho i̒ i ke olakino 
maika i̒ ma o ka hoʻoponopono ̒ ana i ke ao kūlohelohe, nā mea i kūkulu ̒ ia, a me ka pilina kanaka.

Nā Leo o ka Lehulehu
“E hoʻohana ʻia nā kaiahome 
mahikō ma ke ʻano he kumu 
hoʻohālike no ka palekana, ke 
olakino, a me ka pono i hoʻolako 
ʻia no ke kaiaulu:
• Paʻa a hoʻolohe ʻia nā kānāwai 
• Paʻa nā hale kauka no nā 

kamaliʻi
• Lako nā hale liʻiliʻi a hale 

kūkulu wale paha
• Hoʻohana ʻia nā lua lawe ʻia a 

lawe ʻia ka wai e nā kamaʻāina 
a i ʻole kiʻi ʻia ka wai ua  

• Hoʻohana ʻia nā mikini 
hoʻomehana wai inā hoʻolako 
ʻia e ke kālana. E kiʻi ka ikehu 
lā inā ʻaʻohe mikini.”

“E hoʻonui i ke koʻikoʻi o ka mauō 
kanaka, a me ia mea he aloha – 
ka mālama ʻana iā kākou iho, 
kekahi i kekahi, a me ka ʻāina no 
nā hanauna e hiki mai ana!”

Ka mea lanakila o ka hoʻokūkū pāheona ʻo Kauaʻi Kākou: Zixin He no ke Kula Haʻahaʻa o 
Kapaʻa.

He pono ka lako mau no nā kānaka a pau 
no ka nohona maikaʻi loa, me ka lako i nā 
hale, nā ʻoihana, a me nā hana e maikaʻi 
ai ke alakau. ʻO ka pilikia nui paha ʻo ko 
Kauaʻi pipiʻi loa, i kapa ʻia hoʻi “ke kāki 
o ka Paridaiso.” He manaʻo luʻuluʻu, ua 
haʻalele ko Kauaʻi mau ʻohana kamaʻāina 
ma muli o ka pipiʻi loa o ka noho ʻana ma 
ʻaneʻi, a he mea ia e ilihune mau ai nā 
ʻohana he nui. 
ʻAʻole emi ka nui o nā hale e kū  nei no 
ka poʻe hana maʻa mau. Ma muli o ia, 
manaʻo ʻia he mea ke kūkulu mau e 
kaulike ʻole ai ka poʻe a e kākoʻo wale ana 
i ka poʻe no waho mai. Ke pākuʻi ʻia ke 
kāki no ke alakau a me ka uila, hoʻolilo ka 
ʻohana maʻa mau ma kahi o ka 60% o ka 
uku makahiki no ka hale a me ke alakau.
Hiki i kekahi mau kamaʻāina ke hoʻolilo i 
ke kālā e pono ai ma o ka mahiʻai ̒ ana ma 
ko lākou ̒āina ponoʻī, ka uhai holoholona, 
a me ka lawelawe ʻana i mau ʻoihana. 
Hoʻolilo kekahi mau kānaka i nā lumi 
hoʻokipa a me nā hale kaʻa i mau lumi 
moe e hoʻolimalima aku ai i nā malihini 
a me nā ʻohana mai waho mai. Ke nui aʻe 
nei nō naʻe ka heluna o nā kānaka ilihune 
me nā ʻohana ilihune ma Kauaʻi nei, a he 
nui hou aku e ʻane ilihune nei. ʻO nā mea 
hiki ʻole ke kiʻi i ke kālā e pono ai, lilo ana 
nō lākou ʻo lākou nā ilihune hana, e mau 
ana i ke “ola iki” – a i ʻole hoʻi, haʻalele 
lākou iā Kauaʻi e ʻimi hana ai.
No ka hoʻololi ʻana i ia holo pilikia mau 
ʻana, he pono ka hoʻolako ʻana i ko 
Kauaʻi kamaʻāina, me ka manaʻo ʻole ʻana 
hoʻi i nā mea e like me kahi e noho ai, 
ka makahiki, ka lāhui, ke keka, a me ka 
waiwai a waiwai ʻole, i nā hale kūpono, 
ka ʻoihana e pono ai, nā kōkua e pono 
ai, nā ʻano alakau like ʻole, a me nā hana 
leʻaleʻa me nā wahi e leʻaleʻa ai. He pono 
hoʻi ka hoʻolālā a me nā manaʻo hoʻoholo 
no ka ʻāina e hoʻopilikia ʻole ana i nā mea 
pilikia ʻē. He pono hoʻi ka paipai ʻana 
i ka hoʻomaikaʻi ʻana i kaiahome laulā a 
uku ʻokoʻa ʻia. He mea pono nō hoʻi ka 
hoʻolako ʻana i nā hale no nā ʻoihana ma 
nā wahi e hoʻoponopono ʻia nei a me 
nā wahi e kūkulu ʻia ana. He pono hoʻi 

ka hoʻolako ʻana i nā mea kōkua ma nā 
kaiaulu kuaʻāina no ka mau ʻana o ko ka 
poʻe ʻano noho ʻana me nā pono.
Aia nā kulekele i loko o ka Papahana 
Laulā e kōkua ai i ka pono o ko Kauaʻi 
poʻe mai nā keiki a nā kūpuna. He pono 
ana ka noʻonoʻo makakū, ke alu pū, a me 
ka laulima ʻana e kō ai kēia manaʻo me ka 
manaʻo Kauaʻi Kākou. 

PAHUHOPU #4: HE WAHI KAULIKE NO NĀ KĀNAKA A PAU
Manaʻo mākou e kaulike nā kaiaulu me nā waiwai nui, ka lako i nā ʻoihana a me nā 
hale, a me ka nohona maikaʻi.

Nā Leo o ka Lehulehu
“I koʻu manaʻo, kau nui ka 
manaʻo o ka hapa nui o ko 
Kauaʻi mau kamaʻāina papa i nā 
pilikia no nā lako a me nā ālaina 
no nā keiki, nā pilikia ʻōnaepuni, 
nā lako hale no ka poʻe ilihune, 
nā kāki pipiʻi, a pēlā wale aku. 
ʻO kekahi manaʻo, ke ola mau.  
Inā ʻo ka hale āu e kūʻai kūpono 
ai, he keʻena hale ma Princeville, 
a hana ̒ oe ma Līhuʻe – pilikia ̒ oe 
i ka hoʻolilo ̒ana he ̒ ehā hola ma 
ke ala i ka paʻa alanui. ̒ O ka mea 
e paʻa pilikia ai kākou i nā kaʻa, ̒ o 
ia ke ʻano o ka hoʻolālā kaiaulu, 
ʻaʻole ʻo ka ʻēkoʻa.”

Kekahi o nā kiʻi mai ka hoʻokūkū pāheona Kauaʻi Kākou: na Aljhay Flores no ke Kula Haʻahaʻa 
ʻo King Kaumualiʻi.

1.4 Nā KULEKELE HO‘OKELE HOLO MUA
He 19 kulekele no nā manaʻo koʻikoʻi i ko Kauaʻi kamaʻāina no nā pilikia e kū nei a me ka holomua ʻana. Hoʻokele kēia mau 

kulekele i nā pahuhopu hāiki a me nā hanana, a hōʻike nō hoʻi i ka Palapala ʻĀina O Ka Wā E Hiki Mai Ana.

NĀ KULEKELE 
HOʻOLĀLĀ 
LAULĀ
Hoʻākāka nā kulekele 19 i ke ala holo 
mua o ke Kalana e kō nā nuʻukia a 
me nā pahuhopu o ka lehulehu i ka 
mauō, ke ʻano kūʻokoʻa, ke kūpaʻa, 
a me ka pono kaulike. Kōkua aku nā 
kulekele ma nā pilikia koʻikoʻi a me 
nā ala ʻike ʻia ma o ka hana kaiāulu. 
ʻAʻole naʻe i helu ʻia ma ke koʻikoʻi, 
ʻoiai ua like. ʻO ka manaʻo nui ia o 
kekahi anamanaʻo o ke kaiāulu i hana 
ʻia e 1,000 a ʻoi kamaʻāina ma Kauaʻi 
a puni. A akāka ʻia hoʻi ka lōkahi 
laulaha o ka manaʻo i ka manaʻo o ke 
kulekele. E nānā i ka Pakuʻina B no ka 
manaʻo i haʻi poko ʻia.

Helu pākahi ʻia ka ʻōlelo kulekele me ke 
poʻomanaʻo a me ke kiʻi. E nānā i ka Mokuna 3 no 
nā kiʻi e hōʻike ana i ka mau o ke kulekele.

KULEKELE #1: HOʻOPONOPONO HOLO 
MUA A MĀLAMA I KE ʻANO KUAĀ̒INA

E mālama i ko Kauaʻi ʻano kuaʻāina ma o 
ke kaupalena ʻana i ka ʻāina kūkulu ʻia ma 
ke ʻano e pono ai kēia mua aku. Hōʻole 
i ke kūkulu ʻana i ka ʻāina pili ʻole i nā 
kaona. E hōʻoia i ka hoʻomōhalahala i loko 
o nā palena a pili a ʻoluʻolu i ka hele ʻia.

ʻO ke ʻano kuaʻāina o Kauaʻi, pēlā ʻo ia e kūʻokoʻa ai a e nani 
ai hoʻi i nā kamaʻāina a me nā malihini. Pilikia naʻe ia ʻano 
ona i ke kūkulu ʻana ma nā ʻāina mahi e pili ʻole ana i nā 
kaona e kū nei. He alanui paʻapū  nō hoʻi kekahi hopena 
– he pilikia hou aku ia no ia ʻano kuaʻāina o Kauaʻi. No ka 
mōhala mau o ka lehulehu, na kākou e hoʻoponopono i ka 
hoʻomōhalahala ʻana ma ke ʻano e pono ai ia ʻano kuaʻāina. 
Ma o ke kau palena ̒ana i nā wahi kūkulu a kokoke i nā kaona 
e kū nei, hoʻonohonoho kākou i kahi o nā ̒ āina kūkulu i mea 
e mau ai nā ʻāina mahi. Emi mai ka lilo i ka ʻōnaepuni i ke 
kūkulu ʻana i loko o nā kaona e kū nei, a he kōkua ia i nā 
i ka mau o ke kaʻawale ma waena o nā kaona. Ma ka pili 
hou aku i ia mau mea me nā hoʻoponopono i nā ala holo, 
hoʻēmi ka hoʻomāhuahua pili pono i ka paʻa alanui ma o ka 
hoʻēmi ʻana i ka pono o ka holo loa i loko o nā kaʻa kaukahi, 
ka hoʻonui ʻana hoʻi i ka holo wāwae a holo paikikala hoʻi i 
loko o nā kaona, a me ka hoʻomaikaʻi ʻana i ka paʻa o nā kaʻa 
ʻōhua. 

Hoʻopaʻa ʻia kēia kulekele ma ʻō a ma ʻaneʻi ma o ka 
palapala ʻāina ma ka Mokuna 5 (Palena ʻĀina Kiwikā a 
me ka nui o nā ̒ āina kiwikā hou ma nā moku ̒ āina) a ma 
o nā hana  no ka Hoʻolako Hale, Ka Mālama ʻĀina, a me 
ka Hoʻokele Waiwai.

KULEKELE #2: HOʻOLAKO I NĀ 
HALE KUMU KŪʻAI KŪPONO I LOKO 
O KA HOʻONOHONOHO ʻANA I NĀ 
KAIĀHALE KŪKULU-PILI-PONO NO NĀ 
ʻOHANA KAMAʻĀINA

Ma ka ʻike ʻana i ke koʻikoʻi loa, he pono i 
ke Kalana ka hoʻolālā ʻana  me ke kōkua 
ʻana i ke kūkulu ʻana ma kahi o 9,000 
wahi noho ma mua o ka makahiki 2035. 
Me ka manaʻo ʻana mai nō hoʻi i kēia mau 
mea: (1) he kānāwai kūkulu hale kūpono 
a holo mua; (2) nā kumu kānāwai lawa 
pono; (3) nā hui kanaka hoʻoholo mua; 
(4) nā ala kulekele mōākāka e hoʻolako 
ana i nā hale kumu kūʻai kūpono a hale 
mālama ikehu ma o ke kūkulu ʻia ʻana a 
me kahi e noho ai; (5) he kaʻakālai no ka 
hoʻolako ʻana i nā pono hale kūpono no 
nā hale kumu kūʻai kūpono; (6) he manaʻo 
“hoʻolako hale” e pau ai ka noho ʻilihune 
hale ʻole; a me (7) he papahana holomua, 
me ke kaʻakālai kō wikiwiki no ka hoʻolako 
ʻana he 2,000 hale kumu kūʻai kūpono i 
loko o nā makahiki mua he ʻelima.

ʻO ke kumu kūʻai maʻa mau o ka hale noho ʻia e ka ʻohana 
hoʻokahi ma Kauaʻi, ma ʻō aku ia o ka $700,000.1 ʻAʻole hiki i 
ka hapa nui o ka poʻe ke uku i ia ʻano kumu kūʻai, keu aku no 
nā ʻohana uku liʻiliʻi ʻia, nā ʻāoʻo, a me ka poʻe noho ʻilihune 
hale ʻole. ʻO ka pākeu hale e kū nei, ma kahi o ka 1,400 hale 
ia,2 a e manaʻo ʻia, e piʻi ana ka nele a ma kahi o ka 9,000 
hale i ka makahiki 2035.3 ʻO nā ʻohana e uku ʻia ana he 120% 
a emi mai paha o ka uku kūwaena, he 80% a ʻoi lākou o ka 

1 Kauaʻi Board of REALTORS®, 2015
2 Kaua‘i Rental Housing Study, 2014
3 Socioeconomic Analysis & Forecasts

nele ma Kauaʻi. ʻO ka poʻe e nele nui loa ana, ʻo ia nā ʻohana 
e uku ʻia ana he 50% a emi mai paha o ia uku kūwaena.4 ʻO 
ka uku kūwaena  no ka ̒ ohana he 4 kānaka, he $79,200 i kēia 
manawa.5

ʻO ke kumu kūʻai awelike e kūkulu ai i hale maʻa mau, he 
$450,000 i kēia manawa.6  ʻOiai ma o ke kūkulu pilikino a 
laulaha paha, he pono ke kākoʻo kālā ʻia ke kūkulu hale ʻana 
ma kahi o $200,000. Ma ia ̒ano kākoʻo, he kumu waiwai $1.62 
biliona ka mea e pono ai ke kūkulu hale pilikino a laulaha 
paha i loko o nā 20 makahiki e hiki mai ana no ke kūkulu 
ʻana he 8,100 hale kumu kūʻai kūpono (80% o ia 9,000, he 
pono ma mua o ka makahiki 2035). Ma waho o ka ̒ imi waiwai 
ʻana a me ka ʻimi ʻana i nā mea kākoʻo i ka ʻimi ʻana, he pono 
ka hoʻēmi ʻana i ke kumu kūʻai hale ma o ke ʻano o ka hale i 
hoʻolālā ʻia, a me nā manaʻo holo mua ʻē aʻe e like me ka hale 
liʻiliʻi a me ka hoʻēmi ʻana i ka moʻomeheu kūkulu.
ʻO ka hana maʻa mau i kēia mau lā, ʻo ia ka manaʻo pū ʻana i 
ke kāki holo o kekahi hale a me ke kāki o ka hale. Inā he emi 
paha ka hale, a inā naʻe he mamao aku mai kahi e hana ai, 
e pono ana naʻe hoʻi ka holo mamao (me ka pipiʻi hoʻi o ka 
holo), a laila, ʻaʻole ia he kōkua i nā ʻohana, a he keu aku hoʻi 
ka pilikia o ka paʻa alanui. E kōkua ana ka ̒ imi hale kumu kūʻai 
kūpono e kokoke ana i nā wahi ʻoihana i nā ʻohana ma ka 
mālama ʻana i ko lākou mau kāki noho, me ka hoʻēmi pū ʻana 
hoʻi i ka paʻa alanui.
Keu aku hoʻi nā pilikia o ka loaʻa hale ʻana i ka 44% o kānaka 
e pilikia ʻē ana i ke kāki nui. ʻO ka manaʻo hoʻi o ia, he ʻoi aku 
ke kāki i ka loaʻa o nā ʻohana ma kahi o 30%.7 He mau mea 
hou aku naʻe e hoʻonui ana i ka nele nui o nā hale: ka māhua 
ʻulolohi ʻana, ka pale maʻa mau ʻana, ka pono nui loa no nā 
hale ma nā mokupuni ʻē aʻe, nā hale hoʻolimalima, nā hale 
hoʻonui kālā, nā wahi ka piʻi o ke kāki i ke kūkulu ʻana i hale, 
ka nele o ka ʻōnaepuni.
ʻAʻole nō he hoʻokahi wale nō  hana e kō ai nā manaʻo a pau; 
akā, he pono hoʻi he mau manaʻo kōkua nui e hoʻoholo ʻia 
me ka wikiwiki. He manaʻo koʻikoʻi ia ʻo ka hale kumu kūʻai 
emi e hoʻomohala ana i ke ʻano o ka nohona ma Kauaʻi i nā 
makahiki he 20 e hiki mai ana. ʻAʻole ana e mau ko Kauaʻi 
ʻano ponoʻī, inā, he pono nā kamaʻāina e haʻalele aku. Inā 
ʻaʻole hoʻoponopono ʻia ia mea koʻikoʻi, e nui loa ana ka 
pilikia, me nā hopena maikaʻi ʻole o nā kumu waiwai a me 
ke ʻano launa kanaka o ke Kālana o Kauaʻi.  Inā he mea nui 
i ke Kālana ka hoʻokō ʻana i kēia mau nuʻukia ʻo ke kaiāulu 
kaulike me ka pono no nā mea a pau, he mea nui ka loaʻa 
ʻana i ke Kālana i ke ala e kōkua ai i kēia pono kumu.

Hoʻopaʻa ʻia kēia kulekele ma ʻō a ma ʻaneʻi ma o ka 
palapala ʻāina a ma o nā hana  no ka Hoʻolako Hale, Ka 
Holo ʻŌhua, Ka Papa Ola Manawa Kūpono, a me Ka 
ʻŌnaepuni me ke Kōkua.
4 Hawai‘i Housing Planning Study, 2016
5 County of Kaua‘i 2017 Annual Income Limits
6 09/13/2016 and 09/20/2016 Minutes of the Kaua‘i County 
Council Affordable Housing Advisory Committee (authorized by Resolu-
tion No. 2013-57, Draft 1 on 06/12/2013, amended by Resolution No. 
2014-34 on 05/28/2014)
7 ACS Housing Snapshot, 2014

KULEKELE #3: E ʻIKE ʻIA KE ʻANO PONOʻĪ 
O KO KAUAʻI MAU KŪLANAKAUHALE 
PĀKAHI A ME NĀ MOKU Ā̒INA

He mau ʻano ko kēlā me kēia 
kūlanakauhale a me nā moku ʻāina o 
Kauaʻi, me ko lākou mau hiʻohiʻona 
ponoʻī, nā lako ponoʻī, a me nā nele 
ponoʻī. E hoʻomaikaʻi ʻia lā kēia mau 
ʻano pili pono, e hoʻomalu ʻia hoʻi ma nā 
Hoʻolālā Hoʻomohala Kaiāulu, a keu aku 
ma nā kūlana hoʻomāhua.

ʻO kekahi manaʻo nui e kūpinaʻi ana i ka waha o ka lehulehu, 
ʻo ia hoʻi ka mahalo i ke kaʻawale o nā kaona i nā ̒ āina waiho 
ākea. Mālama kēia ʻano i ke ʻano kuaʻāina i mahalo nui ʻia e 
nā kamaʻāina a me nā malihini pū. Hōʻike pū mai nā kānaka 
i ko lākou mau manaʻo no ke ʻano kū ʻokoʻa o nā kaona: e 
laʻa hoʻi me ka ʻokoʻa loa o Kōloa, ʻokoʻa pū  ʻo Hanalei, a 
ʻokoʻa hoʻi ʻo Waimea, ʻokoʻa nō hoʻi ʻo Kapaʻa. ʻO kēia ʻano 
hoʻolālā ʻana i ka māhuahua a me nā kaiāulu hou, he mea ia 
e mālama mau ana i nā kaona me nā moku ʻāina, a he mea 
hoʻi ia e mālama ana i ke ʻano kaʻawale o nā kaona.

Hoʻopaʻa ʻia kēia kulekele ma ʻō a ma ʻaneʻi ma o ka 
palapala ʻāina a ma o nā hana no ka Mālama Ikehu a 
me ka Hoʻēmi Anilā Loli, Ka Holo ʻŌhua, a me kēlā me 
kēia moku hoʻolālā ʻia.

KULEKELE #4: HAKU KAIĀHOME 
KĀʻOKOʻA A HĀʻEHUOLA

E hōʻoia i ka lako maoli o nā kaiāhome 
hou a me nā kaiāhome e kū nei i nā 
alaholo kūpono a me nā pāka maikaʻi, a 
e hōʻoia pū i ka hiki ke lawelawe ʻoihana, 
ke kālepa, ke holo ʻōhua, a ke kākoʻo 
lehulehu.

Ma ʻAmelika a puni, a ma Hawaiʻi hoʻi, he koʻikoʻi nā maʻi 
pūhalahū a me ka maʻi mimi kō: piʻi aʻela hoʻi ia no nā mākua 
a me nā keiki. Inā ʻaʻole e ʻoki aku i ia piʻina, ʻo ka maka mua 
ana kēia ma ʻAmelika Hui Pū ʻIa, ʻo ke ola o ke keiki, e emi 
ana kona lōʻihi i kona mau mākua. Kuhi ʻia ke kumu o ia 
piʻina o nā maʻi, ʻo ia hoʻi nō paha ka piʻi ʻana o ka maʻa mau 
o ka nohona noho wale. Hōʻoia ʻia ka pilina o ke olakino a 
me ke ʻano o ke kaiāhome e nā papa hoʻolālā i hana ʻia iho 
nei. ̒ O ka hoʻolālā ̒ ana i nā kaiāhome i hiki ke holo wāwaem 
holo paikikala, a holo kaʻa ʻōhua paha me ka palekana a me 
ka ʻoluʻolu, he mea ia e piʻi ai ka hoʻoikaika kino maʻa mau 
ʻana o nā kamaʻāina, a he hoʻēmi ia i nā pilikia olakino. ʻO 
ia ʻano hoʻolālā hoʻi, he paipai hoʻi ia i ka hoʻonaʻauao, nā 
ʻoihana, a me nā kōkua e pono ai ka poʻe hiki ̒ole ke kalaiwa, 
a he hoʻēmi hoʻi ia i ke kāki no ka ʻohana holo kaʻa ʻōhua. Ke 
hoʻokūkū ʻia nā kaiāhome pili a holo wāwae maikaʻi ʻia i ke 
kaiāhome i kūkulu ʻia ma ʻō a ma ʻaneʻi, he hoʻēmi ka mua i 
ka hoʻonui ʻana i nā kāki a me nā hana hoʻoponopono, a he 
mālama hoʻi i nā ala a me nā mea kūlohelohe ma o ke emi 
o nā ea ʻino.

Hoʻopaʻa ʻia kēia kulekele ma nā hana no nā Hale, Ka 
Holo ʻŌhua, a me nā wahi i kāʻana ʻia.

KULEKELE #5: HOʻOPUKAPUKA MA NĀ 
ʻŌNAEPUNI

E kākoʻo nā hoʻopukapuka hou o ke 
aupuni i ka māhuahua ʻana a me nā 
papahana koʻikoʻi i kuhi ʻia ma nā Papa 
Hoʻolālā Kaiāulu.

Kaupalena nui ʻia nā ʻano kālā like ʻole o ke aupuni (Kūloko, 
Mokuʻāina, a me ka Pekelala). A e like hoʻi me ka ʻohana 
moʻokālā hāiki, e hana ke aupuni e like me kona mea e pono 
ai. Me ia manaʻo hoʻi, e hoʻoholo aku i nā manaʻo koʻikoʻi no 
ka hoʻolilo ʻana i ke kālā me ka pono. ʻO nā mea ʻōnaepuni, 
ma lalo ona nā pāka, ka wai, ka moka wai, ka moka paʻa, a 
me ka holo ̒ana. Me ka ̒ae ̒ana aku i ke kālā emi, e hoʻoholo 
i ka hoʻopukapuka i nā ʻōnaepuni ma ke ʻano e pono ai k 
māhuahua ʻana o nā wahi e pono loa ai ia māhuahua ʻana. 
ʻO ka hoʻokele waiwai kekahi o nā mea koʻikoʻi loa ma ka 
mālama ʻāina, no laila, he mea nui loa ka hoʻopaʻa ʻia ʻana 
aku o nā hoʻopukapuka ʻōnaepuni me ka manaʻo pū ʻana i 
ka nuʻukia.

ʻIke ʻia ke kulekele i loko o ka Mokuna no ka Hoʻohana 
a Kahu ʻAna o ka Papa Hoʻolālā Nui, a me nā hana no 
kēlā me kēia moku ʻāina.

KULEKELE #6: HOʻĒMI I NĀ KĀKI 
NOHONA

Hoʻēmi i nā kāki hui ʻia o ka hale a me ka 
holo ʻana e ʻoi ana hoʻi i ke 60% o ka uku 
makahiki maʻamau o ko Kauaʻi. Kō ia ma 
o ka hoʻopili ʻana i nā hale me nā ʻoihana, 
a ma o ka hoʻolako ʻana i nā ʻano hale like 
ʻole me nā holo emi ʻana.

Ma ke kāki o nā hale, ʻai, a holo paha, mau nō ka pilikia o 
nā kaiāulu i ka “Price of Paradise.” I laʻana, wahi a ke Keʻena 
Helu Kanaka (2014) Ana Manaʻo o ke Kaiāulu ̒Amelika (ACS), 
pilikia ma kahi o ka 44% o nā hale i ke kālā, a hoʻolilo ka hale 
maʻa mau ma Kauaʻi he 36% o ko lākou uku makahiki ma 
ka hale, a he 26% ma ka holo ʻana. Me ke kū ʻana o ka uku 
ʻoihana, a me ka piʻi ʻana hoʻi o nā mea maʻa mau e pono ai, 
he pono ka hoʻoponopono ʻana i nā hana hale a hana holo 
hoʻi e hoʻopiʻi ai i ke kau like a me ka loaʻa o ia mau pono 
maʻa mau.

Hoʻopaʻa ʻia kēia kulekele ma ʻō a ma ʻaneʻi ma o ka 
palapala ʻāina a ma o nā hana  no ka Hoʻolako Hale, 
Ka Holo ʻŌhua, ka Hoʻokele Waiwai, a me Ka Papa Ola 
Manawa Kūpono. 

KULEKELE #7: KŪKULU I MAU ʻANO 
ʻŌNAEHANA LAWE ʻŌHUA

Hoʻēmi i ka paʻa pūʻuo ma ka ʻāina ma o 
ka hoʻoponopono ʻōnaepuni ʻana a me ka 
hoʻonui ʻana i nā ʻano holo like ʻole.

Hāpai nui ʻia ka paʻa pūʻuo o nā kaiāulu e nā kamaʻāina, ʻo 
ia kekahi o nā pilikia nui no ka holo ʻana. A hāpai pū ʻia ka 
hana hou ʻole ʻia ʻana o ka holo ʻana i ka holo mua ʻana o ke 
ʻano o ke kūkulu ʻāina.
ʻIke ʻia ma nā noiʻi ma mua, ʻaʻole maikaʻi ka hoʻāʻo ʻana e 
“kūkulu a pau” ka paʻa pūʻuo ma o ka hoʻonui alanui a me nā 
ala hou, a he hana ʻino hoʻi ia i ke ʻano kuaʻāina o ia wahi. I 
laʻana, ua ʻike ʻia he mau papahana alanui no Kauaʻi he $3.1 
biliona e ke Keʻena Alakau o Hawaiʻi, akā, ua manaʻo ʻia he 
$630 miliona ka lako ma ka holo ʻana o ka manawa.8 ʻO ia 
hoʻi, he 20% o ke kālā e pono ai ka mea e mahuʻi ʻia nei e 
loaʻa. Ma ka Papa Hoʻolālā Alakau Nui o ke Kālana, i paʻa ma 
ka makahiki 2013, hāpai ʻia he manaʻo hāʻina no nā pono o 
nā mea a pau e holo ana, pau pū hoʻi me nā ukana, nā kaʻa, 
nā mea kau kaʻa ʻōhua, nā mea holo paikikala, a me nā mea 
holo wāwae.
He pono ke kōkua o ke Kālana a me ka Mokuʻāina no ka 
hoʻoholo ʻana i nā papahana koʻikoʻi loa e kōkua nui ana i 
ka mālama paʻa alanui. 

Hoʻopaʻa ʻia kēia kulekele ma ka Palapala ʻĀina Alakau, 
a me nā Hana Alakau ʻĀina, a me nā moku ʻāina ʻo 
Līhuʻe a me Kauaʻi Hema.

8 Federal Aid Highways 2035 Transportation Plan for District of 
Kauaʻi, 2014

KULEKELE #8: HOʻOMALU I KA NANI 
O KA ʻĀINA

Hoʻomalu i ka nani o ka ʻāina ma o ka 
mālama ʻana i nā ʻāina kūkulu ʻole ʻia ma 
waena o nā kaona.

ʻO ko Kauaʻi ʻano, ma muli hoʻi ia o nā ʻāina waiho nani ana 
a me nā hōʻailona ʻāina ʻokoʻa no nā kamaʻāina a me nā 
malihini. Mai uka hoʻi a ke kai, ʻo Waiʻaleʻale, ʻo Kawaikini, 
ke kai o Kēʻē, a me ke awāwa kūhōhō o Waimea, he pono 
ka mālama ʻia ʻana o ia mau wahi i loko nō o ka māhuahua 
ʻana o kānaka, ke kūkulu mau ʻana i ka ʻāina, a me nā loli ʻē 
aʻe. ʻO kekahi mau hōʻailona ʻāina hoʻi, he kōkua ia e ʻike ai 
nā kānaka i kahi o uka a o kai. Ma o ka mālama ʻana i ia mau 
mea o ka ʻāina a me nā hōʻailona ʻāina, e mau ana ke ʻano 
kikoʻī o Kauaʻi a me kona mau moʻolelo e Kauaʻi ai ʻo ia a i 
kēia mua aku.

Hoʻopaʻa ʻia kēia kulekele ma o ka Palapala ʻĀina a me 
nā hana no nā Waiwai Hoʻoilina.

KULEKELE #9: MĀLAMA I KO KAUAʻI 
ʻANO, HE Ā̒INA HOʻOKIPA MALIHINI

Mālama i ko Kauaʻi ʻano hoʻokipa malihini 
ma o ka hoʻoponopono ʻana a me ke kau 
palena ʻana i ke kūkulu mau i nā hōkele, 
a paʻa wale nō kahi kūkulu hōkele i loko 
o nā ʻāina i hoʻokaʻawale ʻia no ia hana. E 
hoʻēmi hoʻi i ka meheu o nā malihini ma 
nā ʻōnaepuni a me nā kaiāulu. 

ʻO ka nui ʻana aʻe o ka heluna o nā kānaka kipa mai, he 
hoʻonui hoʻi ia i ka hoʻokele waiwai. Eia naʻe, me nā mea hou 
o kēia hoʻokipa malihini ʻana (laʻana, nā hale hoʻolimalima, 
ka noho pū ʻana), a me ka hiki ʻole ke hōʻole i ka holo mai 
ma muli o ka pono kumu kānāwai pekelala, he pono ke 
kūkulu hou ʻana ma ka ʻoihana hoʻokipa malihini ke manaʻo 
i nā hopena pilikia ma nā ʻōnaepuni a me nā kaiāulu. Ma 
nā wahi e like me Hāʻena, Wainiha, a me Hanalei, ua loli 
nui ke ʻano o ko lākou nānā ʻana ma muli o ke ʻano hou o 
ka hoʻokipa malihini ʻana e hoʻopilikia ana i ka nohona o ia 
mau ʻāina. ʻO ka hopena hoʻi ka nui ʻana aʻe o ka paʻa alanui 
– he mea i hiki ʻole ke mālama maikaʻi ʻia. Me nā lako a pau 
o ke Kālana, e paipai a e hoʻopaʻa i kekahi mau hana e kau 
palena ana a e hoʻēmi ana i ka meheu o nā holo ʻana o ka 
malihini.

Hoʻopaʻa ̒ ia kēia kulekele ma ka Palapala ̒Āina a me nā 
hana no ka Hoʻokele Waiwai, ka Hoʻolako Hale, a me nā 
Wahi Kāʻana ʻIa.

KULEKELE #10: KŌKUA I KA HOLOMUA 
O NĀ ʻOIHANA

Hoʻomāhua aku i nā wahi pili kālepa 
ma nā Kikowaena Kaona ma o ka 
hoʻoponopono ʻana i nā ʻōnaepuni, nā 
wahi sīvila, nā alanui, nā kūlana kāʻei 
hoʻoponopono ʻia, a me nā kaʻina hana 
paʻa mau. 

I mea e kaulike ai ka poʻe a pau, he pono ka hana ̒ ana i mau 
ʻoihana hou a me ka nui ʻana o nā waiwai. Ma mua hoʻi, ʻo 
ka ʻoihana hoʻokipa ka mea nui no ka hoʻonui waiwai, a ʻo 
ka hopena ka hana nui ʻia ʻana o nā wahi kuaʻāina a me nā 
ʻāina kūkulu ʻole ʻia, ia mau mea hoʻi e ʻokoʻa ai a e nani ai 
hoʻi ʻo Kauaʻi. He pono ke kākoʻo ʻana o nā hoʻonui waiwai 
e hiki mai ana i nā kikowaena kaona e kū nei e lilo ʻo lākou 
hoʻi nā kikowaena kālepa e kākoʻo ana i nā ʻoihana liʻiliʻi a 
me nā ʻoihana hoʻolako hale. E hoʻoponopono mua i nā 
ʻōnaepuni, nā hoʻopukapuka, a me nā kūkulu kaiāulu ma 
kahi o nā kikowaena kaona e kū nei a e hoʻomaʻalahi aku i 
nā hana e pono ai nā ʻoihana hou.

Hoʻopaʻa ̒ ia kēia kulekele ma ka Palapala ̒Āina a me nā 
hana no nā Wahi Kāʻana ʻIa, nā Waiwai Hoʻoilina, a me 
ka Hoʻokele Waiwai.

KULEKELE #11: KŌKUA I KA MŌHALA 
O NĀ Ā̒INA MAHI

Kākoʻo i nā ʻano hoʻokele waiwai like ʻole 
a me ka loaʻa o nā meaʻai kūloko ma o ka 
hoʻonui ʻana i ko lākou loaʻa ma nā ʻano 
a pau o ka mahi ʻāina ʻana. Mālama i nā 
ʻāina mahi liʻiliʻi, paipai i ke kani nui ʻana, 
a e hoʻopaʻa maikaʻi i nā pilina pili laulā a 
pili pono me nā mahiʻai. 

Hōʻike maila ka Hawaiʻi Baseline Agricultural Study9 i nā 
ʻeka ʻāina ma Kauaʻi e mahi ʻia nei, he 21,494 ʻeka (mai loko 
mai o ka 136,908 ̒ eka i loko o nā ̒ āina mahi o ka Mokuʻāina). 
Ma lalo o ka 1,000 ʻeka ka nui e mahi ʻia nei no ka mea ʻai, 
ʻaʻole ia no ka mahi kope.
He mea nui ka lako o nā limahana e mahi ai no ka loaʻa 
maikaʻi o nā mea i mahi ʻia, a he mea nui nō hoʻi ka haku 
ʻana i nā mīkini e pono ai ka mahi ʻana i kēia au mahi hou. 
ʻOiai e ʻokoʻa ana nā manaʻo o ka poʻe no nā ʻano mahiʻai 
ʻana e ʻae ai, he mea koʻikoʻi loa ka hoʻonui ʻana i ka loaʻa 
o ka mahiʻai ʻana no ka mea ʻai, nā kumu waiwai, a me ka 
mālama ʻana i nā waiwai no ka hoʻokele waiwai ʻana, pau 
pū hoʻi ia mau mea me ke ʻano ponoʻī o Kauaʻi a me nā ʻike 
kuʻuna o laila.

Hoʻopaʻa ʻia kēia kulekele ma nā hana no ka Hoʻokele 
Waiwai, a me Ka Papa Ola Manawa Kūpono.

9 2015 UH Hilo/DOA

KULEKELE #12: HOʻOMALU I NĀ KUMU 
WAI

E hana me ka manaʻo pū ʻana i ka 
nāwaliwali a me ka pilina o nā waonahele, 
ke kanu laulā, a me nā kumu wai. Hoʻihoʻi 
a mālama i nā kumu wai mai ka uka a ke 
kai. 

I ola hoʻi ka mokupuni ʻo Kauaʻi i ke ola o kona mau kānaka, 
a ʻo ke kumu hoʻi o ia ola ʻana ke ola maikaʻi o nā kumu 
wai o ka ʻāina. Ke hoʻomaoe nei ka poʻe lehulehu i ke ola a 
kūnāhihi ʻana hoʻi o nā kumu wai, ʻoiai ua akāka ka nui ʻana 
aʻe o nā haumia a me nā pākela hana ʻana hoʻi. Ma nā hana 
kūkulu a pau ma ia hope aku, he pono ka ʻike ʻana i ka ʻāina 
a me ke kai, he ola ia ma ʻō aku o ka manaʻo o kānaka i loko 
o nā paia i kūkulu ̒ ia. He kōkua nā ̒ano mālama ̒āina kuʻuna, 
ʻo ia hoʻi ka ʻike i ka mālama wai a me ke kumu wai ma ke 
ʻano he kumuwaiwai no kēia mua aku, i ko kākou pilina i ka 
ʻāina, a he mea loaʻa wale ka hana pono ka hoʻoholo ʻana i 
ka mea e pono ai nā kaona e nui aʻe ana a me ka mālama 
ʻana i nā kumu wai. ʻO nā manaʻo mahuʻi e kū nei, paʻa nā 
kumu wai o ka nui o ke aupuni ma lalo o ka kahi e pono ai 
ka mālama maikaʻi ʻana, a ʻoiai ʻaʻole hoʻokonukonu ka wai 
ma ka ʻāina ma kauaʻi, ke nui aʻe nei nā manaʻo a me nā 
nīnau no ka loaʻa o ka wai o ka ʻāina a me ka wai ma lalo o 
ka ʻāina i kēia mua aku. He pono ana ka hana hou ʻia ʻana 
o kēia hoʻolālā ʻana no ka hōʻike ʻana i nā manaʻo kuhi mua 
no ka loli aniau a me nā ʻike e loaʻa mau ana no ka wai o ka 
ʻāina a me kona hoʻēmi ʻana i ka holo kahawai, a me ke emi 
ʻana o ka wai o ka ʻāina ma muli o ke emi o ka holo kahawai. 
ʻO ka mālama ʻana i ka wai, ka hana hou ʻia ʻana o ka wai, a 
me ka hoʻoponopono kahawai ʻana, he mau mea koʻikoʻi ia 
i ka mālama maikaʻi ʻana i ka wai ma Kauaʻi i kēia mua aku.

Hoʻopaʻa ʻia kēia kulekele ma ʻō a ma ʻaneʻi ma o ka 
palapala ʻāina a ma o nā hana no nā Kumuwai.

KULEKELE #13: HOʻOKŌ I KA IKEHU 
MAʻEMAʻE

Hoʻēmi i ke aniau loli a me nā kalepona 
puka wale ma 80% ma ka liʻiliʻi loa ma 
mua o ka makahiki 2050 ma o ka hoʻēmi 
nui ʻana i ka hoʻolilo ikehu a ma ho ka 
hoʻololi ʻana i ke ʻano o ka uila, ka holo 
kaʻa, a me ka ʻōnaehana ʻōnaepuni i ka 
hana ʻana i ka ikehu maʻemaʻe.

ʻO ka neʻepapa ʻana o Kauaʻi i ka hoʻohana ʻana i ka ikehu 
maʻemaʻe kekahi hana e noke ana i ka pahuhopu nui o ka 
mokupuni e kūpaʻa ma ke ʻāno mālama ʻāina maikaʻi. Ma o 
ka hoʻēmi ʻana i nā ea hoʻomehana honua (GHG), e hoʻēmi 
pū ana au i ka piʻi ʻana o ka mehana ma ka honua. I ka 
makahiki 2007, ua puka mai he 1.2 miliona kana mekalika 
o ke ea kalapona ʻokikene lua, a ʻo ka nui o ia mai ka hoʻā 
wāwahie mōʻalihaku no ka uila, ka holo kaʻa, a me ka holo 
mokulele.10 ʻOiai he meʻe ʻo Kauaʻi ma ka Mokuʻāina no ka 
hana ʻana i ka ikehu maʻemaʻe (ma kahi o ka 40% o ka mea 
e pono ai ʻo Kauaʻi), he nui hou aku nā hana i koe no ka 
hoʻēmi ʻana i ke ea GHG mai ka mahele alakau.

ʻIke ʻia ia kulekele ma nā hana no ka Mālama Ikehu & 
Hoʻēmi Aniau Loli a me ka Mālama Lehulehu a me ka 
Hoʻomanawanui Pilikia.

10 Hawaii Greenhouse Gas Inventory, 2007

KULEKELE #14: HOʻOMĀKAUKAU NO 
KE ANIAU LOLI

Hoʻomākaukau no nā hopena o ka waiwai 
o ka mokupuni, nā mea ʻai, a me nā 
ʻōnaepuni i ka loli aniau.

Ua hoʻomoʻopaʻa ʻia ke aniau loli a me nā hopena piʻi ʻili kai 
(SLR) ma ke kūlana kūhonua, kūaupuni, a kūloko nō hoʻi. 
ʻOiai loli mau ka ʻikepili, wahi a ke akeakamai ʻoi loa o kēia 
mokupuni, he pono ka hoʻolālā ̒ ana me he mea lā e piʻi ana 
ke kai he ʻekolu kapuaʻi. ʻOiai ʻo Kauaʻi he mokupuni i noho 
nui ʻia kona mau ʻāina pili kai, he mea nui ka hoʻolālā ʻana a 
me ka hoʻomākaukau ʻana no nā pilikia e hiki mai ana i nā 
ʻāina pili kai a me nā pilikia e kupu aʻe ana no nā ʻoihana, nā 
hale, nā ala holo, ka wai mānalo, a me ke ola a palekana hoʻi 
o nā mea a pau.

Hoʻopaʻa ʻia kēia kulekele ma ka palapala ʻāina a me 
nā hana no ke Ola Lehulehu a me ka Hoʻomanawanui 
Pilikia.

KULEKELE #15: MĀLAMA I NĀ 
KULEANA HAWAIʻI A ME NĀ WAHI PANA

Hoʻomau i nā hanana Hawaiʻi kuʻuna a e 
hoʻomalu i nā kumuwaiwai o ka lehulehu 
me nā wahi pana ma nā ʻano a pau o ka 
hoʻolālā kūkulu hou. 

He mau mālama ʻāina maikaʻi loa nā Hawaiʻi, a he hana 
pū hoʻi ia me ka ʻāina e mau ai kona ʻano nani, ka loaʻa, a 
me ka mālama ʻana kekahi i kekahi. ʻOia mau nō hoʻi ia mau 
ʻano a hiki i kēia lā ma ka ʻōlelo, nā moʻolelo, ka hula, a me 
nā ʻaha e mau nei no ka poʻe Hawaiʻi. ʻO ka mālama ʻāina 
ʻana, he mea paʻa ia i loko o ka ʻōlelo a me ka moʻomeheu 
Hawaiʻi. I loko hoʻi o nā moʻolelo a me nā moʻomeheu, aia 
nā pilikia a me nā hana e maikaʻi aʻe ai ia mau pilikia o ka 
poʻe kahiko, ia mau kānaka i pūlama i ka ʻāina, ke kumu o 
nā mea a pau, ke olakino maikaʻi a me ka laulima ̒ana. ̒ O nā 
kānaka maoli o Kauaʻi, ʻo lākou ke kahua paʻa o ke kaiāulu, 
a ʻo ko lākou ʻike kuʻuna no ka mālama ʻāina, ka mālama 
kekahi i kekahi, a me ke ʻano e ʻohiʻohi pono ai i nā mea o 
ka ̒ āina, a he pono ke aʻo aku i kēia mau mea i nā hanauna e 
hiki mai ana. He mea ʻike wale i nā kamaʻāina, kanaka maoli 
paha ʻaʻole paha, ʻo nā kānaka o Kauaʻi nā mea waiwai 
nui loa, a he pono ka hōʻihi ʻana i ka ʻāina a me ona mau 
waiwai, a e mālama mau i ia mau mea no ka pono o nā hana 
moʻomeheu.

Hoʻopaʻa ʻia kēia Kulekele ma ka palapala ʻāina no nā 
Kumuwaiwai Hoʻoilina a me nā hana no nā Kumuwaiwai 
Hoʻoilina.

KULEKELE #16: MĀLAMA I NĀ ALA I NĀ 
WAHI PANA

Hoʻomau i ka ʻae ʻana i nā wahi pili 
kahakai a pili uka no ka hana hoʻomana a 
me nā hana kuʻuna, ka lawaiʻa, ka ʻohi lau, 
ka uhai holoholona, a me nā hana leʻaleʻa 
e like me ka piʻimauna a me ka heʻenalu.  

Aloha nui ka poʻe i nā kahakai, nā kuahiwi, a me nā ʻāina o 
Kauaʻi no nā hana leʻaleʻa, a me ka hoʻoikaika ʻana i ke kino, 
ka noʻonoʻo ʻana, ka ʻuhane, a me ka pilina o nā ʻohana a 
me nā ka ʻike kuʻuna. A me ia mau mea hoʻi, he mea maʻa 
mau ka hana ʻana o nā ʻohana i nā ʻano hana like ʻole no ka 
nohona – ka lawaiʻa, ka uhai holoholona, ka ʻohi ʻana i nā 
meaʻai, nā pono, a me nā lāʻau – i mālama mau ʻia no nā 
hanauna nui. Ma muli o ka kūkulu nui ʻana ma uka a ma kai, 
a ma muli hoʻi o nā pilikia i kupu aʻe mai ka ʻeha ʻana o nā 
malihini ma nā ʻāina i ʻike ʻē ʻia e ko loko ua kapu, he mau 
mea ia e pilikia ai ka holo ʻana i nā wahi pana o Kauaʻi, ma 
muli o ka makaʻu i ka hoʻopiʻi ʻia. Hoʻomau ka paipai ʻana 
i ka hana pū, ka hoʻonaʻauao ʻana i nā kamaʻāina a me nā 
malihini, ka hoʻopaʻa ʻana i nā kānāwai no ka mālama ʻana i 
nā wahi e pono ai, a me ka hoʻolako ʻana i nā hōʻailona kuhi 
holo i nā wahi e pono ai i ka mālama maikaʻi ʻana i nā kumu 
waiwai a me ke ʻano Hawaiʻi o ka mālama ʻāina ʻana.

ʻIke ̒ ia kēia kulekele i ka palapala ̒āina o nā Kumuwaiwai 
Hoʻoilina a hoʻopaʻa ʻia ma nā hana no nā Wahi i Kāʻana 
ʻia a me nā Kumuwaiwai Hoʻoilina.

KULEKELE #17: MĀLAMA I NĀ KEIKI

Pūlama i nā ʻōpio, ʻo lākou ka waiwai nui. 
Hoʻolako iā lākou i nā wahi palekana, nā 
kula maikaʻi i lako pono, nā ʻoihana paʻa 
maikaʻi, nā hale lako, a me nā alakau 
kūpono e loaʻa ai ko lākou nohona maikaʻi 
ma Kauaʻi. 

He mau ka nui ʻoi o ka hānau ma mua o ka make ʻana. Eia 
naʻe, ʻike ʻia ka nui o nā ʻōpiopio e haʻalele ana iā Kauaʻi 
ma ka ʻikepili paʻa. ʻO ia haʻalele ʻana hoʻi o nā ʻōpiopio, he 
kumu ia o ke ̒ ano oʻo mau o ka lehulehu, a he kupu mai koe 
nō paha o nā pilikia ma ka hoʻokele waiwai a me nā pilina 
kānaka i ka wā e hiki mai ana. He pono ka paipai ʻana i ka 
hoʻonaʻauao maikaʻi, ka hoʻolako hale, a me ka hoʻonui i nā 
waiwai no ka paipai ̒ ana i nā ʻōpiopio e noho ma Kauaʻi nei.

Hoʻopaʻa ʻia kēia kulekele ma na hana no ke Olakino 
me ke Kūpono, ka Hoʻokele Waiwai, a me nā Wahi 
Kāʻana ʻia.

KULEKELE #18: MĀLAMA I NĀ KŪPUNA

Hoʻomākaukau no ke oʻo ʻana o ko Kauaʻi 
me nā hale, nā hana kōkua, a me nā 
hoʻoponopono ʻōnaepuni no ka pono o 
nā kūpuna a me ko lākou mau hale.  

Ke oʻo aʻe nei nō ko Kauaʻi poʻe. E piha ana i ka hapakolu 
o ko Kauaʻi poʻe he 65 makahiki a ʻoi ma ka makahiki 2035. 
Ma ka hoʻokūkū ʻana me nā kālana ʻē aʻe, aia ma Kauaʻi ke 
kūwaena kiʻekiʻe a me ka pākeneka kiʻekiʻe no nā ʻaoʻo.  
Ma Kauaʻi nei, mālama maikaʻi ʻia nā kūpuna, ma muli o ka 
ʻike, ʻo lākou ka kahua paʻa o nā ʻohana a me nā kaiāulu. 
Ma o ke kākoʻo ʻana i nā wahi pūlama kūpuna, e oʻo aʻe 
ana lākou ma ko lākou wahi ponoʻī, a noho hoʻi lākou me 
ka pono e like me ka lōʻihi e hiki. ʻAʻole maikaʻi ka nui o nā 
kaiāhome no ka poʻe e oʻo ana ma muli o nā kānāwai no ka 
hoʻokāʻei ʻana, ua kaʻawale nā kaiāhome a he holokaʻa ke 
pono ai ka hele ʻana i nā wahi kālepa. Ma ka hoʻomākaukau 
ʻana no nā mea oʻo, he pono ka hoʻolālā hou ʻana i ke ʻano 
o nā kaiāulu a e pākuʻi aku i nā mea e pono ai nā kūpuna.    

Hoʻopaʻa ʻia kēia kulekele ma na hana no ke Olakino 
me ke Kūpono, ka Hoʻokele Waiwai, a me nā Wahi 
Kāʻana ʻia.

KULEKELE #19: ALOHA AKU, ALOHA 
MAI

E hoʻolaha nui i nā ʻikepili like ʻole o ka 
hoʻolālā ʻana no nā kūkulu hou ʻana me 
nā kamaʻāina e manaʻo nui nei e kōkua 
ma ka hoʻolālā a me ka hoʻoholo manaʻo 
ʻana. E paipai nui iā lākou e hāpai manaʻo. 
E hoʻoponopono i nā hanana no ka 
lehulehu, a e pane kūpono i ʻike ka poʻe 
ʻimi ʻike.

Ma o ka hōʻano hou ʻana i ke kaʻina hana, nīnau mai nā 
kamaʻāina a me nā keʻena i ke ʻano o ka nānā ʻana i ka 
hoʻopaʻa ʻana i ka Papa Hoʻolālā Nui o ka makahiki 2000 
no ka ʻike ʻana i nā mea maikaʻi a me nā pilikia. ʻOiai ua nui 
nā mea maikaʻi, ʻaʻole i kiʻi ʻia nā manaʻo o ka poʻe, a ʻo nā 
manaʻo i kiʻi ʻia, ʻaʻole i hana ʻia me kekahi ʻano maʻa mau.
ʻO ka hoʻokolo ʻana i nā hana e kākoʻo ana i nā kulekele o 
ka pahuhopu, Pono ia ke hoʻopaʻa i kaʻina hana maikaʻi i 
hiki ke loli mau me ka loli ʻana o ka manawa. He mea nui 
ka hoʻopaʻa maikaʻi ʻana i nā ana hana, nā ana holomua, ka 
hoʻoikaika ̒ana i ke kuleana, a me ke kiʻi ̒ ana i ka manaʻo o ka 
poʻe no ke kō o nā hana o Kauaʻi.

Hoʻopaʻa ʻia kēia kulekele ma o ka Mokuna no ka 
Hoʻopaʻa a Hoʻoponopono o ka Papa Hoʻolālā Nui.

Mahalo ka mākia o ka Papa Hoʻolālā Nui, “Kauaʻi Kākou,” i ko Kauaʻi ikaika, aia ma nā 
kaiāulu ikaika a ʻōʻā a me ka maikaʻi o ka hana pū ʻana o ka poʻe e hoʻolako ai i nohona 
maikaʻi aʻe i ka wā e hiki mai ana.

Hālāwai Nuʻukia Kaiāulu o Kauaʻi Hikina ma Kapaʻa

